
 ShkAtërrimet dhe priShjA në tokë, 
nuk mund të kenë kurrë bekimet e zotit!

Hytbeja e xHuMaSë Hytbeja e xHuMaSë

Të gjitha falënderimet e plota dhe 
madhështia absolute i takojnë 
vetëm Allahut të Madhëruar dhe 

Zotit të Vetëm të gjithësisë.
Të gjitha salavatet dhe selamet më 

të përzemërta ia dërgojmë Pejgamberit 
tonë (a.s), i cili u lëndua dhe zemërua 
kur një ditë mësoi se dikush prej ushtrive 
islame kishte vrarë gabimisht një grua, 
në një nga betejat.

Na mësoi (alejhis-selam) etikën e 
marrëdhënies me armikun në gjendje 
lufte, na mësoi se muslimani nuk vret 
pabesisht, na mësoi se muslimani nuk 
i paraprin të keqes, na mësoi dhe na 
edukoi me shembullin e tij (a.s) e pasuan 
edhe Hulefai Rashidinët dhe kështu do të 
jetë deri në ditën e fundit, siç e gjejmë 
te porosia e Hz. Ebu Bekrit, halifi i parë 
menjëherë pasi Pejgamberi ndërroi jetë; 
i dha porosinë e tij të madhe ushtrisë së 
djalit të ri, Usame ibn Zejd (r.a). 

Ku i tha: “Mos digjni pemë, mos vrisni 
kafshë, mos vritni gra, mos vritni fëmijë”, 
e porositi dhe i tha se “do të kaloni pranë 
disa vendeve, (vende adhurimesh), ku do 
të gjeni disa njerëz, të cilët kanë pjesën 
e lartë të kokës të rruar ‘murgjërit’, lërini 
në vendin e tyre dhe mos i prekni ata”. 
Na mësoi Islami, se kushdo që hynë në 
besën tonë është në besë, edhe nëse 
është mushrik, idhujtar. Na mëson në 
Kur’anin Famëlartë nëse ndonjë prej 
mushrikinëve bie në besën tonë, me i 
dhanë besë, me e ushqyer, me i ardhur në 
ndihmë, me i shpjeguar vlerat tona dhe 
mirësitë tona dhe pastaj ta përcjellim 
deri në vendin e fundit, ku ne mund t’i 
japim besën dhe mbrojtjen tonë! 

Na mësoi Islami me dinjitetin në të 
gjitha format dhe në të gjitha mënyrat, 
na mësoi se si me e ndërtuar paqen dhe 
na mësoi se si edhe me luftuar, sidomos 
kur realiteteve tona i kërcënohet një 
armik i ashpër dhe barbar.

të dashur dhe të shtrenjtë!

Ju ngushëlloj juve dhe veten time dhe 
e them me të madhe siç na ka porositur 
Kur’ani Famëlartë: “Të Allahut jemi 
dhe tek Allahu do të kthehemi!” Sepse, 
ne sot, mbarë ymeti islam jemi në një 
moment sprove, një sprovë e madhe dhe 
e çuditshme, e cila në të vërtetë lëkund 
dhe vë në sprovë besimin e gjithësecilit 
prej nesh. Janë disa momente dramatike 
për mbarë botën, kur shohim se si një 
makineri e zullumit dhe e terrorit 
shkatërron dhe bombardon anembanë 
gjithandej një popull të pafajshëm dhe 
të prerë në besë nga vëllezërit e vet. 

Një popull të prerë në besë nga mbarë 
bota, një popull që këtu e pesëdhjetë 
vite më përpara, në Tiranë kishte pasur 
një protestë të madhe me pankarta për 
çështjen e Palestinës! Thashë me vete 
subhanallah, edhe në kohën e diktaturës 
më të çmendur të historisë së njerëzimit 
shqiptarët janë ngritur për një kauzë 
të shenjtë dhe të drejtë. Mjerë për atë 
ymet, i cili lë të nëpërkëmbët një vend 
të shenjtë prej vendeve të tija të shenjta 
për më shumë se gjysmë shekulli. Çfarë 
turpi para duarve të Zotit, e çfarë turpi 
para duarve të Pejgamberit (a.s) me pa 
dhe me dëgjuar e me ngushëlluar për 
bombardimin e shkollave, e xhamive 
dhe kishave, e spitaleve, e njerëzve të 
pafajshëm! Vrasje pa fund, bombardime 
në sy të hallkut, në sy të botës, me 
duartrokitje mbarë botërore! 

Pash Allahun, më thoni; a jemi në 
realitet apo jemi në ëndërr? Prekeni 
njëri- tjetrin dhe shiheni në sy njëri-
tjetrin; a jemi në ëndërr apo jemi në 
ndonjë nga makthet që e kaplon njeriun 
në një gjendje të çuditshme dhe të 
papritur, apo jemi në realitet?

Çfarë është kjo sjellje me dy 
standarde, kur bëhet fjalë për islamin 
dhe myslimanët? Çfarë është kjo sjellje 
me dy standarde, me dyfytyrësi kaq të 
madhe dhe të pa shembullt, kur bëhet 
fjalë për islamin dhe muslimanët dhe për 
hakun e muslimanit gjithandej anembanë 
botës? 

Në Kur’anin Famëlartë, Zoti i 
gjithësisë urdhëron dhe thotë: “Ai që 
vret një besimtar me qëllim, shpërblimi 
i tij është xhehenemi i përjetshëm në të, 
Allahu zemërohet me të, e mallkon atë 
dhe i përgatit një ndëshkim të madh”1.   

1. Kur’ani, En-Nisa: 93.

Allahu (xh.sh) na nxit si besimtarë 
që të mos vrasim! E bën këtë kanun 
të shenjtë për mbarë gjithësinë, për 
krejt njerëzimin si për të na thënë mos 
shkoni pas shembullit të Kabilit, mos u 
bëni kabilë vrastarë, mos e vritni njëri-
tjetrin, mos e shkatërroni të ardhmen e 
njëri-tjetrit! Allahu (xh.sh) na urdhëron 
në Kur’anin Famëlartë se zullumi do të 
ketë një ndëshkim të rëndë në këtë botë 
përpara jetës së ardhshme. Njëkohësisht 
na porosit dhe na thotë se, zullumi 
(padrejtësia) është bërë haram, ia ka 
bërë haram Vetes, e ka bërë zullumin 
haram edhe për robërit e Tij.

“O robërit e Mi, Unë ia kam bërë 
haram vetes sime zullumet dhe e kam 
bërë po ashtu haram edhe në mesin 
tuaj, prandaj mos i bëni zullum njëri 
tjetrit”, që do të thotë se në momentin 
kur dikush nga ne, kudo në botë, 
musliman apo jomusliman, bën zullum 
dhe shkatërron në tokë, do të thotë se 
ka dalë nga finsikëria e të quajturit:  “O 
robërit e Mi", nuk është më rob i Allahut, 
nuk është më rob i Zotit!

pranohet dhe duhet dënuar në mënyrë 
të padiskutueshme, bombardimi i 
spitaleve, i shkollave, i objekteve të 
kultit, shkatërrimi i jetës së fëmijëve, 
vrasja masive e fëmijëve! Kemi dëgjuar 
në histori për emra të cilët nuk ka nevojë 
ta prishim minberin e Pejgamberit (a.s) 
me përmendjen e tyre që kanë bërë këtë 
e atë që kanë vrarë e kanë prerë, që kanë 
djegur e shkatërruar.

Mirëpo, subhanallah, erdhi koha që 
ne t’i shohim të gjitha këto së bashku 
të gjithë këto zullume, më të egrat e 
historisë së njerëzimit, të përziera së 
bashku në një mikser në kohën tonë dhe 
të dëshmuara me sytë dhe para kamerave 
të mbarë botës. Një kohë e çuditshme, 
kohë e mashtrimit e gënjeshtrës, kohë e 
cila na kujton hadithin e Imam Muslimit, 
në të cilin përmendet se Pejgamberi 
(a.s) ka thënë se një nga shenjat e 
kijametit (shenjave të shkatërrimit, 
shkatërrimit të vlerave dhe shkatërrimit 
të fisnikërisë njerëzore), është edhe 
shfaqja e dexhalëve dhe gënjeshtarëve 
për të cilët Pejgamberi (a.s) vazhdon 
dhe thotë: “mos i dëgjoni ata, ruajuni 
nga sprova e tyre dhe mos ndërtoni mbi 
bazën e dëshmive të rremë të tyre". 
Sepse dëshmia e rremë të dashurit e mi 
sikurse na e përmend Kur’ani Famëlartë 
dhe na e mëson Pejgamberi (a.s) ka një 
ndëshkim shumë të rëndë!

Shohim çuditërisht nëpërmjet 
medieve dhe mjet rrjeteve sociale, 
një përpjekje për të justifikuar!? A 
justifikohet vrasja e fëmijëve?! A 
justifikohet shkatërrimi i xhamive, 
kishës? A justifikohen këto? Në cilin 
ligj ndodh kjo, në cilin kanun? Detyra 
e muslimanit përballë pamjeve të tilla, 
përveç se t’i dënojë me zemër dhe ta 
thejë haptas përkatësinë e tij, është me 
iu lut Allahut (xh.sh), që ta ndryshojë 
këtë gjendje, por të ngrihet gjithsecili 
në veten e tij dhe të shohë se çfarë ka 
gabim të shtrembër në jetën e tij. 

Të bëhet si milingona e Hz. Ibrahimit 
(a.s), një pikë ujë, një pikë ujë, por të 
nisë gjithsecili nga vetja e tij, e të ndjejë 
për tjetrin dhe të lutet për shehidët, të 
lutet për të pastrehët, e të lutet që Allahu 
(xh.sh) ta rimëkëmbë këtë ymet, sepse 
është bërë vaxhib të rimëkëmbët ymeti 
islam dhe të mos rrijë i përçarë në grupe, 
në kabile, në sekte e parti. Është bërë 
vaxhib, sot kur bota ka humbur ekuilibrin 
dhe ka dalë nga shinat dhe nuk njeh më 
Zotin, nuk njeh më besën, e nuk njeh më 
amanetin dhe nuk njeh më të shenjtën; 
nuk vlerëson më jetën dhe nuk vlerëson 
më asgjë prej gjëje, por adhuron veten 
e vet dhe thotë unë jam zoti juaj i lartë; 

para meje të bini në sexhde!? Jo! 
Është momenti të ngrihemi në këmbë 

dhe të themi boll me këtë përgjumje 
vrastare, boll me këtë përgjumje 
zullumqare! Është momenti që ymeti 
islam me u ngritë dhe të themi: “Zot na 
fal”, sepse kemi mohuar fjalën tënde!! 
Zot na fal”, sepse kemi mohuar fjalët 
e Pejgamberit (a.s)! Ndryshe na ke 
porositur, ja Rab, e ndryshe kemi vepruar, 
edhe pse themi 'Allahu Ekber' çdo ditë. 
Ndryshe na ka porositë Pejgamberi (a.s) 
e ndryshe veprojmë edhe pse themi 
“Esalatu ves-selamu alejke ja Sejidi, ja 
Resulallah”. Jemi bërë si ai që lutej, e 
lutej në kohën e Hz. Musait (a.s) dhe i 
dërguari i Allahut e shihte në përgjërim 
dhe habitej se si Zoti nuk i përgjigjej 
atij dhe i thotë: “Ja Musa, edhe po të 
mbërrijnë duart e tij në kupë të qiellit 
dhe po të shkrihet duke qarë deri në ditë 
të kiametit nuk i përgjigjem lutjes së atij, 
sepse ai.., dhe i përmend gjynahe që ai 
ka vepruar, por pa e koritur robin e Tij.

Vendose veten tënde në pozitën e 
atij që i është shkatërruar jeta, i është 
bombarduar shtëpia, i është vrarë nëna, 
babai, vëllai e motra padrejtësisht! Vëre 
vetën tënde në pozitën e tij ... Është 
momenti që edhe disa prej atyre që 
japin opinione dhe shkruajnë në mënyrë 
të pa ndërgjegjshme është më mirë me 
heshtë se sa me ndërtuar të ardhmen 
mbi bazat e mashtrimit dhe gënjeshtrës! 
Është më mirë të heshtësh dhe të thuash 
unë nuk kam mundësi, se sa të trillosh 
dhe të shpifësh dhe t’i konsiderosh 
shkatërrimin dhe krimet barbare si diçka 
të zakonshme si një reagim legjitim!?

Qytetërimi i bombave, qytetërimi 
i shkatërrimit në masë, qytetërimi i 
krimeve të luftës është i padenjë, është 
i padenjë për të mbajtur amanetin 
e Zotit dhe për udhëzuar dhe për të 
udhëhequr njerëzimin drejt asaj për të 
cilën urdhëron Zoti i Gjithësisë

të dashur dhe të shtrenjtë
Për fund dy fjalë. Në momente si këto, 

ka dy lloje reagimesh:
Reagimi i parë është reagimi i 

fetarëve të mëdhenj! E kemi dëgjuar 
reagimin fisnik të Shejhul-Islamit tonë, 
të Imamit të madh të Ezheri Sherifit, Dr. 
Ahmed Tajjib, është reagimi i një burri 
të madh, i një njeriu që i qan zemra 
për Islamin dhe muslimanët dhe për 
mbarë njerëzimin! E kemi dëgjuar edhe 
reagimin e Papës së Romës. Patjetër 
që bota sipas përkatësive fetare duhet 
të shkojë pas barinjve të mëdhenj 
shpirtërorë dhe jo pas deklaratave të 
klasës politike. Çështjet e politikës të 
rrinë aty ku e kanë vendin, këshillat 

fetare për çështje kardinale si kjo duhet 
t’i marrim prej barinjve të mëdhenj 
shpirtërorë, prej Shejhul-Islamit tonë 
e të tjerët prej bariut të tyre, ndërsa 
politika t’i lutet Allahut, meqë e njohin, 
që t’i japin mbarësi të drejtojnë me 
drejtësi, të mos shtohen zullumet e 
padrejtësitë, shkatërrimi, mjerimi e 
skamja gjithandej në këtë vend e kudo 
në botë. Prej klasës politike pritet që 
të dëgjojnë fjalën e më të madhit se ka 
më të madh se politika. Më i madh se 
politika është ai që flet në emrin e Zotit; 
prej atyre duhet të dëgjojmë fillimisht!

Ndërsa, nga politika çështjet që kanë 
të bëjnë me ato të politikës në çështjet 
e fesë nuk kanë akses! Këtë merreni si 
këshillë dhe fjalë me shumë dashamirësi 
nga Myftiu i juaj. 

të dashur dhe të shtrenjtë!

Bashkohemi me dhimbjen e vëllezërve 
tanë në tokën e shenjtë të Palestinës 
dhe patjetër që lutjet tona, përgjërimet 
tona dhe angazhimi jonë me çfarë kemi 
në dorë, në çdo mënyrë legjitime, janë 
me ata që e kemi hak dhe borxh nga Zoti 
dhe Pejgamberi (a.s). I lutemi Allahut 
(xh.sh) që kjo katrahurë të na zgjojë dhe 
të jetë fundi i një dëshmie të madhe të 
dhunës, të prapësisë e të largimit nga 
Zoti, se kush nuk njeh Zotin dhe Ditën e 
Gjykimit, nuk ka parime nuk ka besë ,nuk 
ka fjalë, nuk ka rregulla, nuk njeh ligje, 
nuk njeh konventa, të vret, të shkatërron, 
të ekzekuton pa asnjë lloj mëshire dhe 
pa asnjë lloj mendimi, se nuk njeh asgjë, 
përveç vetes së tij dhe nefsit të tij të 
sëmurë!

allahu na ktheftë dhe e rimëkëmbtë këtë 
ymet të fjetur se boll u bëmë gazi i botës!

 Diktoi tekstin: Siditë hafizi

“Vendose veten tënde në 

pozitën e atij që i është 

shkatërruar jeta, i është 

bombarduar shtëpia, i është 

vrarë nëna, babai, vëllai e 

motra padrejtësisht! Vëre 

vetën tënde në pozitën e 

tij dhe pastaj thuaj është 

kështu apo ashtu.

“Në asnjë mënyrë, nuk 
mund të pranohet dhe 
duhet dënuar në mënyrë 
të padiskutueshme, 
bombardimi i spitaleve, i 
shkollave, i objekteve të 
kultit, shkatërrimi i jetës 
së fëmijëve, vrasja masive 
e fëmijëve!

Po, si krijesë ai është rob i Zotit, por 
si përkatësi ai është rob i shejtanit, ai 
është partia e shejtanit dhe partia e 
shejtanit, siç thotë Kur’ani Famëlartë, 
janë të humbur dhe të dëshpëruar, 
edhe nëse iu duket vezulluese forca dhe 
aleanca përreth!

Vëllezër të dashur edhe ju motra e nëna 
fisnike!

Në asnjë mënyrë, nuk mund të 

ÇkA i dAllon ‘izrAelitët’ ShQiptArë 
nGA intelektuAlët e mirëfilltë hebre!

Imam Muhamed B. Sytari 
Myfti i Zonës Shkodër

muSlimAni nuk vë në heSAp 
cytjet e mbëShtjellA 
me fjAlë të bukurA!

Shpeshherë, kemi nevojë për 
të kujtuar burrat e mëdhenj 

të ymetit tonë, jeta e të cilëve ishte 
argument përkushtimi ndaj All-llahut, 
fesë së Tij, ymetit e mbarë njerëzimit.

Prej tyre mësojmë, marrim dhe 
përfitojmë esencën e urtësisë, kurajos 
dhe krenarisë legjitime.

Dua të ndaj me ju një fjalë të madhe 
nga Sulltan Abdulhamidi i dytë, që 
thoshte: “Islami është forca e vetme, 
që na bën të fortë! Ne jemi një ymet 
i gjallë dhe i fortë, por me kusht që 
të jemi të sinqertë në Fenë tonë të 
Madhnueshme!”

Ky është thelbi i krejt çështjes, 
me të cilin duhet të përballet sot, 
çdo musliman shqiptar, por jo vetëm: 
Sinqeriteti në Fé!

Nëse të devijuarit, të shthurrurit, 
imoralitët, të pafetë, misionarët e së 
keqes e të ngjashëm, nuk hezitojnë 
të mbijnë gjithandej, si kërpudha 
helmuese, a duhet të frenohet e të 
stepet muslimani në dëshmimin e 
fesë së tij, moralit të saj dhe, të ftojë 
të tjerët drejt Islamit?!

Nëse andej-këndej, muslimani 
përballet me kërcënime të mbështjella 
me fjalë të bukura jashtë kontekstit të 
tyre, vetëm e vetëm për të heshtur 
përballë krimeve dhe barbarisë kundër 
vendeve të tij të shenjta dhe jetës në 
ato vende, a nuk duhet të ketë krenarinë 
legjitime dhe nivelin më të dobët të 
dinjitetit njerëzor, për të mos dëgjuar 
çfarë tërheq zemërimin e Allahut dhe 
urrejtjen legjitime të njerëzve të lirë 
dhe të vazhdojë rrugën e përshkruar 
nga feja e tij, që qëndron mbi tanësinë?

kim mehmeti

Ka intelektualë dhe autorë hebre 
që e pranojnë se ‘nga viti 
1948, Izraeli në asnjë çast nuk 

ka pushuar së ndëshkuari palestinezët’ 
dhe se ‘pas gjithë kësaj që ndodh sot 
qëndron dhuna dhe arroganca izraelite’. 

Ata e thonë se ‘Izraelit i është lejuar 
gjithçka’, se ky shtet nuk ka paguar 
asnjë çmim për terrorin shtetëror mbi 
palestinezët dhe se i ‘papenguar ka 
arrestuar, ka vrarë, ka torturuar…’ e 
që sot, Kryeministri i këtij shteti, me 
tërë arrogancën shtatë dekadëshe, para 
gjithë botës të lëvdohet se “Gaza do të 
rrafshohet përtokë”. 

janë Njerëz dhe intelektualë, e jo si këta 
‘izraelitët’ pa kurrizorë shqiptarë të 
cilët dekada me radhe e shohin ushtarin 
izraelit që e ka goditur guri, por jo edhe 
fëmijën e vrarë palestinezë.  

Dhe ajo që i dallon personalitetet 
hebre që e thonë të vërtetën nga 
shumica e ‘intelektualëve’ shqiptarë, 
ka të bëjë me urrejtjen e ‘izraelitëve’ 
tanë ndaj fesë dhe botës islame, e të 
cilën urrejtje ata e mbulojnë me kinse 
‘mirënjohjen’ e tyre ndaj lobeve hebre 
që e ndihmuan Kosovën e shqiptarinë. 

Ndërkohë duke harruar që bota e 
dinë se ‘mirënjohësit’ dyfytyrësh edhe 
humanizmin e kanë të parallogaritur 

Ka intelektualë dhe autorë hebre që e pranojnë se ‘nga 
viti 1948, Izraeli në asnjë çast nuk ka pushuar së ndëshkuari 
palestinezët’ dhe se ‘pas gjithë kësaj që ndodh sot qëndron 
dhuna dhe arroganca izraelite’. 

Po pra, ka intelektualë hebre që 
shpjegojnë se botës i ‘dhimbsen 
pengjet e marra nga Hamasi, por jo 
edhe fëmijët e nënat e vrara në Gaza 
nga Izraeli, se bota e dënon Hamasin, 
por nuk e bën të njëjtën gjë për qeverinë 
e Izraelit’, sepse atë botë e informojnë 
mediat perëndimore që funksionojnë 
sipas parimeve raciste dhe për të cilat 
Izraelitët janë të bardhë, e palestinezët 
jo?!

Dhe këto personalitete hebre e 
thonë të vërtetën sepse mbi të gjitha 

dhe, atë e përdorin vetëm sa për të 
qenë të pëlqyer nga më i forti, nga i 
pasuri dhe i pushtetshmi që ua mbush 
grazhdin.

 Pra duke harrura se ai që shkaku 
i interesit të vet aq është verbëruar 
e shurdhuar sa nuk i sheh plagët e 
viktimës dhe nuk i dëgjon piskamat 
e fatkeqit, me asgjë nuk e meriton 
keqardhjen e të tjerëve dhe, me asgjë 
nuk ndryshon nga ata që shkelin mbi 
gjakun dhe fatin e të pambrojturve!

Pamje e sulmit barbar mbi popullin autokton të Gazës nga ushtria izraelite!

redi Shehu

Izraeli sot është një përjashtim nga 
rregulli, për të ka interpretime 
të veçanta ndërkombëtare, për 

të ka ndihma të veçanta perëndimore, 
për të ka favorizime speciale logjistike, 
për të ka leje të posaçme për të vrarë 
e masakruar. 

Sot, rregulli ndërkombëtar nuk 
vlen për Izraelin, sepse ai mund të 
bëjë çdo gjë. Bile sot po thuhet se 
edhe Palestina është një përjashtim 
nga rregulli i historisë, se popullsia 
semite palestineze nuk ka qene atje 
prej shekujsh, se hebrenjtë gëzojnë të 
drejtën e tokës së premtuar, dhe për 
këtë ata kanë liçensë të vrasin këdo 
edhe kananitët e babilonasit po të ishin 
gjallë, edhe të krishterët e myslimanët 
që janë gjallë. 

e drejta për t’u vetëmbrojtur, ku është e 
drejta për ekzistencë e palestinezëve? 
Për pyetje të tilla nuk ka përgjigje sepse 
ata nuk janë një përjashtim nga rregulli. 

Izraeli u bën thirrje 2.5 milionë 
banorëve të Gazës të largohen nga 
vendbanimet e tyre brenda 24 orëve, 
ndryshe do konsiderohen si terroristë. 
Kjo për komunitetin ndërkombëtar dhe 
për  United Nations of Nothing, nuk 
shihet si pastrim etnik se Izraelli është 
një përjashtim nga rregulli. Kur Izraeli 
u bën thirrje jo pak por 22 spitaleve 
të evakuohen se do t’i bombardoje, 
ndërkohë që Al Ahlin e bëri shoshë në 
kundërshtim me Konventën e Gjenevës, 
askush nuk flet nga kancelaritë e 
pispillosura të Perëndimit sepse Izraeli 
është një përjashtim nga rregulli. 

Kur Izraeli pasi u tregon rrugën se ku 
duhet të evakuojnë banorët e Gazes, i 
bombardon ekzaktësisht në atë rrugë që 
ata po ndiqnin, duke vrarë 70 familjarë, 
kur numri i fëmijëve të vrarë po kalon 
1500 të tillë, kur bombardon kishat 
e krishtera duke vrarë dhjetëra veta 
përnjëherësh, ky quhet efekt anësor se 
Izraeli është një përjashtim nga rregulli.

Këto ditë të vështira e vërteta 
mediatikisht dhe politikisht nuk është 
fare si opsion, ajo qëndron e fshehur 
në ndërgjegjet e qindra miliona  
njerëzve kudo në botë të cilët me 
kurajo denoncojnë, protestojnë dhe 
nuk pranojnë kurrë që ajo të trajtohet 
si gënjeshtër.  

E vërteta palestineze është testi 
moral dhe intelektual i çdo banori 
në këtë rruzull për të mos pranuar të 
papranueshmen. Ajo qëndron në ato 
fëmijë të masakruar dhe në ato të tjerë 
të cilët shkruajnë emrat në duart e tyre 
për t’u identifikuar ndërkohë që presin 
të masakrohen. Ajo qëndron në ato burra 
e gra të cilët nuk largohen nga toka e 
tyre për t’u bërë dëshmitarë të gjallë 
apo të vdekur, se e vërteta nuk mund 
të zhduket kurrë dhe se ajo është vetë 
rregulli që përjashton çdo mashtrim.

izrAeli Sot 
ëShtë një përjAShtim nGA rreGulli

Izraeli sot është një përjashtim nga rregulli, për të ka 
interpretime të veçanta ndërkombëtare, për të ka ndihma të 
veçanta perëndimore, për të ka favorizime speciale logjistike, 
për të ka leje të posaçme për të vrarë e masakruar. 

Të parët i vrasin duke i eliminuar 
historinë, të dytët i vrasin duke i 
eliminuar fizikisht. Pra, mjafton të kesh 
jetuar në ato toka vetëm 250-300 vjet 
në 5000 vite histori dhe të kesh liçensë 
të bësh gjithçka. Po, sepse sot Izraeli  
është zionist dhe ata janë një përjashtim 
nga rregulli, ndërsa hebrenjtë besimtarë 
që i kundërvihen zionizmit, ata sigurisht 
që me logjikën e debilizimit, duhet të 
jenë me Hamasin.

Po hakmerremi nga sulmi i 7 Tetorit 
thonë, por nuk të thonë se pse në Bregun 
Perëndimor, që nuk ka Hamas, aparteidi, 
gjenocidi, zhvatja e pronës, vrasja e 
burgosja e civilëve, kolonizimi i tokave 
që me rezolutën 242 te Kombeve të 
Bashkuara nuk i përkasin atyre, vazhdon 
prej 56 vitesh që nga vitit 1967. Ku është 

kur izraeli u bën thirrje jo pak 
por 22 spitaleve të evakuohen 
se do t’i bombardoje, ndërkohë 
që Al Ahlin e bëri shoshë në 
kundërshtim me konventën e 
Gjenevës, askush nuk flet nga 
kancelaritë e pispillosura të 
perëndimit sepse izraeli është 
një përjashtim nga rregulli.

Ez'heri Esherifë:

“
Le ta dijë njerëzimi 

mbarë, madje le ta 
mësojë krejt bota, se 
çdo pushtim do të 
zhduket, herët a vonë, 
sado jetëgjatë të jetë 
a jetëshkurtër!

Populli palestinez 
po përballet me një 
armik, që ka humbur 
ndërgjegjen, ndjenjat 
dhe perceptimet, e i ka 
sjellë kurrizin njerëzimit 
dhe moralit!

xHaMIa aKSaxHaMIa aKSa

ÇfArë dini për XhAminë AkSA?

Xhamia Aksa është e prekur 
vazhdimisht nga sulmet, që 
nga pushtimi i saj në vitin 1967, 

duke përfshirë sulmet nga ministrat dhe 
deputetët e Knesetit, policia, kolonët 
dhe përpjekjet e tyre për të kryer rituale 
fetare. Prej këtyre përpjekjeve është 
edhe ofrimi i kurbaneve të ndryshëm 
brenda kompleksit të Shenjtë.

rëndëSiA fetAre e XhAmiSë 
AkSA ëShtë e jAShtëzAkonShme
Ajo është xhamia ku Profeti 

Muhammed (a.s) u ngrit në qiell dhe 
kjo ngjarje është përmendur edhe 
në Kur'anin Famëlartë, ku Allahu i 
Madhëruar thotë në fillim të sures El-
Isra: "I Lartmadhëruar është Ai që çoi 
robin e Tij natën, nga Xhamia e Shenjtë 
(Qabja) në Xhaminë Aksa, të cilën e 
kemi bekuar përreth saj!" (Kur’ani, El-
Isra: 1)

Ajo gjithashtu është Kibla e parë, 
ku myslimanët drejtoheshin drejt saj 
gjatë faljes së namazit gjatë periudhës 
në Mekë dhe për 17 muaj pas Hixhretit 
(emigrimit në Medinë), përpara se të 
urdhërohet të ndërrojnë drejtin e të 
kthehen drejt Qabes. 

Përveç kësaj, Xhamia Aksa ka 
qëndruar për shekuj të tërë si një qendër 
e rëndësishme për mësimin e shkencave 
dhe njohurive të qytetërimit islam, si 
dhe një qendër e festimeve të mëdha 
fetare, dhe një vend për shpalljen e 
udhëzimeve (dekreteve) të autoriteteve 
dhe emërimin e zyrtarëve të lartë.

kur ëShtë ndërtuAr 
XhAmiA AkSA?
Xhamia Aksa është ndërtuar para 

erës së re mbi 2000 vjet më parë, duke 
e bërë atë xhaminë e dytë të ndërtuar në 
tokë pas Xhamisë së Shenjtë (Qabes). 
Argument i kësaj është hadithi i 
transmetuar nga Buhariu, ku Abu Dheri 
(r.a) e pyeti: "O i Dërguar i Allahut, cila 
xhami u ndërtua e para në tokë?" Ai u 
përgjigj: "Xhamia e Shenjtë" (Qabja). 
Abu Dheri vazhdoi: "Pastaj cila?" Ai 
(a.s) tha: "Xhamia Aksa". Unë i thashë: 
"Sa kohë ka ndërmjet tyre?" Ai tha: 
"Dyzet vjet, pastaj kudo që të të zërë 
namazi, falu, sepse toka është xhami 
për ty."

Kush e ndërtoi Xhaminë e Aksasit?
Nuk dihet me saktësi, se kush e 

ndërtoi Xhaminë Aksat për herë të 

parë, pasi historianët kanë mendime 
të ndryshme. Disa thonë se Profeti 
Adem (a.s) si "babai i njerëzimit" e ka 
ndërtuar atë, disa thonë se është Nuhu 
(a.s), ndërsa të tjerë thonë se është 
Ibrahimi (a.s) filloi për ndërtimin e 
Xhamisë Aksa.

Ka disa transmetime të tjera, që 
thonë se personi i parë që e ndërtoi 
është Profeti Adem (a.s), që vendosi 
kufijtë e saj 40 vjet pasi kishte vendosur 
themelet e Shtëpisë së Shenjtë (Qabes) 
me urdhër të Allahut, pa pasur më parë 
as kishë, as objekt kulti, as sinagogë 
dhe as ndonjë tempull tjetër fetar.

hiStoriA e XhAmiSë AkSA
Sikurse ka ndodhur me Xhaminë e 

Shenjtë (Qaben), ashtu edhe historia e 
Xhamisë Aksa, ndërtimi dhe restaurimi 
i saj, ka vazhduar në periudha të 
ndryshme. Atë e ndërtoi Ibrahimi (a.s) 
rreth 2000 vjet përpara lindjes së Isait 
(a.s). Pastaj, këtë mision e vazhduan 
pas tij, bijtë e Is’hakut dhe Jakupit (a.s). 
Ashtu sikurse e rinovoi ndërtimin e saj 
Zotëria jonë, Sulejmani (a.s) rreth 1000 
vjet para erës sonë.

Në një nga çlirimet më të njohura 
islame, më 15 hixhri (636), Kalifi Omer 
ibnul-Hattab erdhi nga Medineja në 
Xhami Aksa për ta marrë në dorëzim 
nga banorët e saj, duke lidhur një 
marrëveshje të njohur si "Marrëveshja 
e Omerit". Ai vetë tregoi kujdes për të 

pastruar Shkëmbin Sherifë (Es-Sakratu 
Esh-Sherife) dhe oborrin e Aksas, pastaj 
ndërtoi një xhami të vogël në pjesën 
jugore të Xhamisë Aksa.

Omeri shoqërohej me një numër 
sahabësh, ndër ta Ebu Ubejde ibnul-
Xherrah, Sead ibn Ebi Vekkas, Halid 
ibnul-Velid dhe Ebu Dherr El-Gifari.

Xhamia Aksa përfshin tërë hapësirën 
e një drejtkëndëshi me 144 dynym 
(144.000m2), duke përfshirë ndërtesat 
më të rëndësishme si Kupolën e 
Shkëmbit (Kupola e Artë), e ndërtuar 
nga Abdulmelik ibn Mervan rreth vitit 72 
H (691 të erës së re) bashkë me xhaminë 
kryesore, që është një nga monumentet 
më të mahnitshme islame. Më pas, 
kalifi Velid ibn Abdulmelik përfundoi 
ndërtimin e xhamisë kryesore gjatë 
periudhës së tij të sundimit, që zgjati 
nga viti 86 deri në 96 H (705 - 714 të 
erës së re).

Kupola e Shkëmbit është mbajtur 
në formën e saj origjinale deri më 
sot, ndërsa xhamia kryesore e kibles 
ka dallime nga ndërtimi i saj prej 
Emevitëve, pasi ajo është ndërtuar 
përsëri disa herë pas tërmeteve 
të ndryshme që ka përjetuar gjatë 
shekujve të kaluar. Fillimisht nga 
tërmeti që ndodhi në fund të sundimit 
Emevit në vitin 130 H (747 të erës së re) 
dhe vijimisht nga tërmeti që ndodhi në 
periudhën e Fatimitëve në vitin 425 H 
(1033 të erës së re).

cilAt jAnë monumentet më të 
ShQuArA të XhAmiSë AkSA?
Xhamia Aksa përbëhet nga një sërë 

ndërtesash dhe ka rreth 200 monumente 
të ndryshme, duke përfshirë xhamitë, 
kupolat, sokakët, mihrabet, minberët, 
minaret, bunarët dhe monumente të 
tjera.

Xhamia Aksa përfshin të Kupolën e 
Shkëmbit (Kupolën e Artë) që ndodhet 
në qendër të saj, dhe xhaminë kryesore 
të Kiblës (me kupolë plumbi) që ndodhet 
në pjesën jugore të saj drejt Kiblës.

Xhamia kryesore ka 7 sokakë 
(korridore) (një korridor qendror dhe 
tre korridore nga lindja dhe tre nga 
perëndimi) me 53 shtylla të mermerta 
dhe 49 kolona të gurta.

Në oborrin e Aksas  së Shenjtë 
gjenden 25 bunarë (puse) me ujë të 
ëmbël, 8 prej tyre në anën e Kupolës 
së Shkëmbit Sherifë dhe 17 të tjerë në 
oborrin e poshtëm, sikurse ka edhe 
vende për abdes.

Çezmat e ujit të pijshëm, më 
kryesoret e tyre janë çezma (sebil) 
Kajtbej, e mbuluar me një kupolë guri 
mahnitëse, e cila ka tërhequr vëmendjen 
e udhëtarëve arabë dhe të huaj që kanë 
vizituar Xhaminë, krahas çezmës (sebil) 
El-Bediri dhe çezmës (sebil) Kasim 
Pasha.

Përveç kësaj, ka disa platforma 
(çardakë) të ndryshëm që janë ngritur 
mbi nivelin e tokës me një ose dy shkallë, 
të cilat përdoren për të qëndruar, për 
t'u falur dhe për zhvillimin e mësimeve 
(derseve) të dijeve fetare (Hadithi 
Sherifë, historia e Profetit (a.s), tefsiri, 
kultura islame, jurisprudenca (fikhu), 
gjuha arabe dhe vizatimi), duke ofruar 
hapësirë për të gjitha moshat dhe për 
të dy gjinitë. Ka rreth 35 platforma 
(çardakë) të tillë, disa prej të cilave janë 
ndërtuar gjatë periudhës së Memlukëve, 
ndërsa shumica e tyre gjatë periudhës 
së Osmanëve.

XhAmiA AkSA... hApëSirA, 
formA dhe numri i dyerve
Hapësira e Xhamisë Aksa është rreth 

144 dynym (një dënim është 1000 
metra katrorë) dhe ajo zë afërsisht një 
të gjashtën e hapësirës së qytetit të 
vjetër të Kudsit (Jeruzalemit).

Forma e saj është e rrumbullakët 
ose e ngjashme me një drejtkëndësh, 
me gjatësinë e 491 metrave të pjesës 
perëndimore, 462 metra pjesa lindore, 
310 metra pjesa veriore dhe 281 metra 
pjesa jugore.

Në pjesën ballore të Xamisë ndodhet 
një Kupola, sikurse ajo ka 11 dyer; 7 prej 
tyre në veri dhe një derë në lindje dhe 
dy dyer në perëndim dhe një në jug.

Shpërblimi (SevApi) i nAmAzit 
në XhAminë AkSA?
Namazi në Xhaminë Aksat ka 

shpërblim të shumëfishtë, kur për 
këtë gjë ka transmetime dhe hadithe 
rreth vlerës së namazit në të, është  
transmetuar se është e barabartë 
me 500 namaze, ashtu sikurse është 
transmetuar se është e barabartë me 
250 namaze, dhe gjithashtu thuhet se 
namazi aty është i barabartë me 50 mijë 
namaze; por dijetarët janë të mendimit 
se nuk është e vërtetë, pasi kjo tejkalon 
vlerën e namazit në Xhaminë e Shenjtë, 
Qabe. Ata  theksojnë se transmetimi më 
i saktë për namazin në Xhaminë Aksa 
është transmetimi që thotë, sa 1000 
(njëmijë) namaze.

Kushdo që hyn në Aksa dhe e falë 
namazin kudo qoftë - pavarësisht se e 
falë atë nën një pemë nga pemët e saj, 
ose nën një kupole prej kupolave të 
saj, ose mbi një platformë (çardak) prej 
platformave të saj, ose brenda Kupolës 
së Shkëmbit, ose xhamisë së Kibles - i 
shkruhet namaz në Xhaminë Aksa, sepse 
është njëlloj në të gjitha rastet, dhe nuk 
ka dallim namazi midis një vendi apo 
një tjetrit aty në atë hapësirë, sepse 
vlera është e njëjtë në të gjitha rastet.

Numri i minareve në Xhaminë Aksa
Numri i minareve në Xhaminë Aksa 

është katër, dhe ka një numër të madh të 
kupolave dhe platformave (çardakëve) 
të cilat janë të dedikuara për dijetarët, 
sufitë (gnostikët) dhe të huajt. Ndër 
kupolat më të njohura prej këtyre 
kupolave është kupola Silsile  dhe 
kupola e Miraxhit dhe kupola e Profetit.

Sa i përket sokakëve (korridoreve), 

më i rëndësishmi prej tyre është 
korridori verior, ngjitur me derën e 
Sherife të Profetëve, dhe korridori që 
shtrihet në veri nga dera Silsile deri te 
dera Megaribe, sikurse aty ka edhe dy 
orë dielli për të matur kohën.

nGjArjet më të rëndëSiShme 
pAS puShtimit
zjarri në Aksa
Zjarri në Xhaminë Aksa ka ardhur si 

pjesë e një serie masash që pushtimi 
izraelit ka ndërmarrë, që nga viti 1948, 
me qëllim shkatërrimin e identitetit 
qytetërues islam të qytetit të Kudsit 
Sherifë (Jeruzalemit).  Në ditën e 21 
gushtit 1969 autoritetet pushtuese 
ndërprenë ujin në zonën e Xhamisë 
Aksa, dhe ndaluan qytetarët arabë t'i 
afrohen sheshit të Xhamisë, ndërkohë 
një i ekstremist u përpoq të digjte 
xhaminë e Kibles në Xhaminë Aksa.

Me të vërtetë flakët shpërthyen 
dhe gati sa nuk pushtuan kupolën e 
Xhamisë, po të mos ishte vendosmëria 
e myslimanëve dhe e të krishterëve në 
operacionin e shuarjes së zjarrit, që u 
bë përkundër autoriteteve izraelite. Por, 
pasi zjarri preku minbarin e Salahudinit, 
flakët e zjarrit u përhapën në tarracën 
e xhamisë jugore dhe tavanin e tre 
sokakëve (korridoreve) në anën lindore.

Izraeli pretendoi se zjarri ndodhi 
si pasojë e një shkarkese elektrike, 
dhe pasi inxhinierët arabë dëshmuan 
se akti ka ndodhur me qëllim nga një 
person, ata thënë se një djalë australian 
është përgjegjës për zjarrin dhe se do 
ta çojnë në gjyq. Por, nuk kaloi shumë 
kohë dhe ata deklaruan se ky djalë është 
i çmendur dhe pastaj e lanë të lirë!

Shumë shtete të botës e dënuan 
këtë zjarr, dhe Këshilli i Sigurimit nxori 
rezolutën e tij me numër 271, viti 1969 
me shumicë votash, 11 vende pro dhe 4 

Xhamia Aksa

Kupola e Shkëmbit

Xhamia Aksa ka qëndruar për shekuj të tërë si një qendër 
e rëndësishme për mësimin e shkencave dhe njohurive të qytetërimit islam.

8

xHaMIa aKSa GaZa

meSAzh për bAnorët e GAzAS

ed'hem Sherkavi  
Shkrimtar palestinez

ajo është beteja e parë në histori, në të cilën rezultati i paraprin 
përfundimit! e gëzofshi këtë fitore, e cila nuk e ndryshon kohën (afatin) e 
përfundimit të betejës! ju krijuat në shpirtin e kësaj etnie një çarje, që nuk 
riparohet kurrë, ngulët në kufomën e tij një gozhdë, që nuk munden ta heqin 
dhe i kthyet të tërë ymetit shpirtin, që e kishte humbur, sikur Israfili fryu te 
njerëzit e vdekur, që të ngrihet (zgjohen)!

E di, se lapsi, sado të jetë i gjatë, 
kurrë nuk do të arrijë te nyja 
e pushkës, dhe se boja sado 

të thotë bukur, do të duket e zbehtë (e 
dobët) në prani të gjakut! Por janë fjalët 
që ziejnë në kraharorin tim dhe pata 
dëshirë t’i shkruaja. Gasani përpara 
meje ka thënë: Të gjitha fjalët tona janë 
ngushëllim i zhurmshëm i mungesës së 
pushkës!

O kurora mbretërish!

Ajo është beteja e parë në histori, në 
të cilën rezultati i paraprin përfundimit! 
E gëzofshi këtë fitore, e cila nuk e 
ndryshon kohën (afatin) e përfundimit 
të betejës! Ju krijuat në shpirtin e kësaj 
etnie një çarje, që nuk riparohet kurrë, 
ngulët në kufomën e tij një gozhdë, që 
nuk munden ta heqin dhe i kthyet të 
tërë ymetit shpirtin, që e kishte humbur, 
sikur Israfili fryu te njerëzit e vdekur, 
që të ngrihet (zgjohen)! Mbollët te 
ne ndjenjën e krenarisë, ju nuk dini 
gjë për to, sepse zogjtë nuk e dinë se 
çfarë shkakton zëri i tyre në zemrat e 
dëgjuesve dhe trëndafili nuk mundet t’i 
marrë erë aromës së tij.

O kurora mbretërish!

Allahu i Madhëruar nuk zgjedh për 
betejën më të pastër, veçse ushtrinë më 
të pastër. Ne, pasha Allahun jua kemi zili 
për këtë përzgjedhje, dhe se Allahu e ka 

lejuar të dërgojë te nipërit e majmunëve 
robërit e Tij, t’u shkaktojnë atyre 
ndëshkimin më të dhembshur. Kështu që 
ishit robërit e Tij, të cilët i zgjodhi, dhe 
se Pejgamberi (a.s) na ka lajmëruar se 
tabori më i mirë është tabori i Askalanit, 
dhe ne i pamë brigadat duke e sulmuar!

Ju mjafton nderi, pasha Allahun, 
të jeni tefsiri (komenti) i ajeteve të 
Mus’hafit (Kur’anit) dhe premtimi i 
Pejgamberit (a.s) në librat e Hadithit, 
e ne të forcojmë dhe të shtojmë besim 
për mbi besim, se kjo fe është e vërtetë, 
se nuk ka triumfues, përveç Allahut, ju 
jeni njerëzit e Tij dhe të dëlirët e Tij dhe 
se ju do të triumfoni, me ndihmën e Tij.

O kurora mbretërish!
E dimë, se ju në fund të fundit, jeni 

njerëz, se lufta është e dhimbshme, 
bombardimet janë lënduese, 
shpërngulja është e lodhshme dhe 
humbja e të dashurve është kurbet! 
Por, Allahu nuk e humb frutin e degës, 
që nuk t’i mbart ato dhe se Ai obligon 
të mundurën, jo të pamundurën, e 
nëse ndjeni dhimbje, edhe ata ndjejnë 
dhimbje... kështu ka vazhduar praktika 
e Allahut në konfliktin mes të vërtetës 
dhe të kotës, se nuk mund të ketë triumf 
pa sprovë dhe as siguri, veçse t’i ketë 
paraprirë frika!

Në betejën e Handekut, zemrat e 
sahabëve arritën deri në grykë, sepse 
grupacionet (aleancat) nga jashtë, 
jehuditë dhe munafikët (hipokritët) 
nga brenda, dhe të gjithë kishin vënë 

bast, se këto janë ditën e fundit të 
Islamit! Pas dhjetë viteve nga beteja 
e Handekut, sahabët godisnin dy 
perandoritë, romake dhe persiane!

Ju sot shtroni rrugën për në xhaminë 
Aksa, dhe se pasha Allahun ato nuk 
janë, vetëm se pak vite, që nuk i kalojnë 
gishtat e njërës dorë, përveçse ne do të 
falemi në xhaminë Aksa, të çliruar, me 
mirësinë e Allahun, pastaj me mirësinë 
e xhihadit dhe qëndresës suaj!

O kurora mbretërish!
Nuk jeni vetëm, edhe nëse pamja 

duket e tillë... pas jush është një ymet 
që zien dhe një gjigant i ngujuar në 
strofën e tij, i ka trokitur shpirti dhe e 
kanë ngjallur ndjenjat e krenarisë dhe 
përmallimi i tij për çlirime të reja... dhe 
se Allahu do ta ndryshojë gjendjen, në 
një gjendje tjetër, me ndihmën e Tij dhe 
me bujarinë e Tij!

Nëse ushtritë ju kanë zhgënjyer, 
popujt ju kanë madhëruar... e nëse nuk 
ju kanë mbështetur avionët, ju kanë 
mbuluar lutjet.

Pastaj, a nuk jeni në të drejtën, në 
Bejtul-Makdis dhe prehrin e saj? A nuk 
jeni premtuar të zhgënjeheni përpara 
se të lindni, por ju jeni të përgëzuar 
me qëndresën, derisa t’ju vijë urdhri 
i Allahut, e ju ndërkohë jeni të tillë?!

Qofshi të bekuar, qoftë i bekuar 
xhihadi juaj, ju puthsha këmbët, 
përpara kokave tuaja... dhe selam!

Përshtati nga arabishtja:
lavdrim hamja

vende që refuzuan të votojnë, përfshirë 
Shtetet e Bashkuara të Amerikës, që 
dënonte Izraelin dhe i bënte thirrje 
të ndalojë të gjitha masat që kanë për 
qëllim ndryshimin e statusit të Kudsi 
Sherifit (Jeruzalemit).

Në rezolutë thuhet: "Këshilli i 
Sigurimit shpreh keqardhjen e tij për 
dëmin e madh që i është bërë Xhamisë 
Aksa, më 21 gusht 1969 nën pushtimin 
ushtarak izraelit, dhe kupton dëmin 
e rëndë, që i është shkaktar kulturës 
njerëzore si pasojë e këtij dëmtimi."

Deklarata e Këshillit të Sigurimit të 
Kombeve të Bashkuara sjell në vëmendje 
vendimet e Asamblesë së Përgjithshme 
të Kombeve të Bashkuara për shpalljen e 
pavlefshmërisë së masave të Izraelit, që 
ndikojnë në statusin e qytetit të Kudsi 
Sherifit (Jeruzalemit) dhe këmbëngulë 
me forcë në parimin e mospranimit 
të pushtimit të territoreve në mënyrë 
ushtarake dhe thekson se "çdo 
shkatërrim ose përdhosje e vendeve të 
shenjta, objekteve ose vendbanimeve 
fetare në Kudsi Sherifë (Jeruzalem), ose 
çdo nxitje apo pjesëmarrje në një veprim 
të tillë, mund të kërcënojë seriozisht 
paqen dhe sigurinë ndërkombëtare."

Këshilli shtoi se përdhosja e Xhamisë 
Aksa theksoi me të madhe nevojën 
urgjente për të ndaluar Izraelin nga 
shkelja e rezolutave, të cilat Këshilli dhe 
Asambleja e Përgjithshme kanë nxjerrë 
lidhur me Kudsin (Jeruzalemin), dhe 
për të ndaluar të gjitha veprimet dhe 
masat që Izraeli ka ndërmarrë për të 
ndryshuar statusin e qytetit të Shenjtë, 
Kudsit (Jeruzalemit).

Një zemërim i madh u përhap 
gjithandej në vendet arabe dhe islamike 
dhe udhëheqësit e këtyre vendeve u 
takuan në Rabat, më 25 shtator 1969 dhe 
vendosën të themelojnë Organizatën e 
Konferencës Islamike, e cila në atë kohë 
përfshinte 30 vende arabe dhe islamike, 
ku themeluan Fondin e Kudsit në vitin 
1976.

Gjithashtu në vitin tjetër, u krijua një 
komitet për Kudsin (Jeruzalemin) nën 
kryesimin e mbretit të ndjerë të Marokut, 
Hasan II për të mbrojtur qytetin e Kudsit 
(Jeruzalemit) dhe vendet e shenjta 
islamike nga operacionet kërcënuese, 
të cilat i ndërmerr autoriteti pushtues 
izraelit.

Gërmimet nën Xhaminë Aksa
gërmimet që i kryen grupi i 

Mbrojtësve të Tempullit nën Xhaminë 
Aksa janë ndër rreziqet më të mëdha 
që i kanosen asaj. Këto gërmime 

kanë filluar që nga viti 1967, poshtë 
shtëpive, shkollat dhe xhamive arabe 
me pretendimin se po kërkojnë për 
Tempullin e Sulejmanit. Pastaj vazhduan 
përgjatë vitit 1968 për të arritur deri 
nën oborrin e Xhamisë Aksa, duke 
hapur një tunele të thellë dhe të gjatë 
nën Xhami dhe duke ndërtuar brenda 
tij një kishë hebraike.

Këto gërmime hasën në kundërshtim 
të gjerë ndërkombëtar, si për shembull 
Konferenca e 18-të e përgjithshme 
e UNESCO-s nxori rezolutën e saj 
me numër 427/3 në të cilën dënon 
Izraelin për vazhdimësinë e gërmimeve 
dhe nëpërkëmbjen e saj të vlerave 
qytetëruese të qytetit të Kudsit 
(Jeruzalemit) në përgjithësi dhe të 
Xhamisë Aksa në veçanti.

Nga gërmimet më të rrezikshme që 
ka ndërmarrë pushtuesi israelit janë 
ato të vitit 2016, kur u hap në prani 
të ministres së Kulturës izraelite Miri 
Regev dhe kryetarit të bashkisë izraelite 
të Kudsit (Jeruzalemit) Nir Barkat, duke 
u shtrirë nga Ajn Silvan në jug, deri te 
këndi jug-perëndimor i Xhamisë Aksa.

Ofensivat izraelite ndaj Xhamisë 
Aksa nuk kanë të ndalur, qoftë përmes 
gërmimeve që e kërcënojnë me një 
rrezik të madh, qoftë edhe përmes 
inkursioneve (sulmeve) të shpeshta të 
jehudive ekstremistë."

mbyllja e xhamisë Aksa
Më 14 korrik 2017, qindra palestinezë 

kryen faljen e xhumasë në rrugët e qytetit 
të Kudsit (Jeruzalemit) të pushtuar, 
pasi u ndaluan të falnin namazin 
në Xhaminë Aksa. Pas përleshjeve, 
që çuan në rënien dëshmorë të tre 
palestinezëve dhe vrasjen e dy policëve 
izraelitë, besimtarët pasi falën namazin 
protestuan duke thirrur: "Me shpirt, me 
gjak, po të ndihmojmë, o Aksa!" dhe 
"Allahu është më i Madhi".

Autoritetet pushtuese izraelite 
arrestuan Myftiun e Kudsit (Jeruzalemit) 
dhe Territoreve të Shenjta, Shejkh 
Muhamed Husein, mbyllën dyert e 
Xhamisë Aksa deri në njoftim tjetër. 
Pastaj, qeveria izraelite vendosi të 
instalojë porta kontrolli elektronike në 
hyrjet e Xhamisë.

Mbyllja e Xhamisë Aksa përpara 
besimtarëve në ditën  e xhuma të 
sipërpërmendur është e parë në llojin 
e saj që nga zjarri i Xhamisë Aksa në 
vitin 1969.

(Burimi: Al Jazeera)
Përshtati nga arabishtja:

lavdrim hamja

Ione Belarra
Ministre e të Drejtave Sociale, Spanjë

“
D u k e  p a s u r 

parasysh përpjekjet 

për gjenocid, të cilat 

po i kryen Izraeli 

në Rripin e Gazës... 

ne sugjerojmë, që 

qeveria spanjolle 

të punojë për ta 

dërguar Netanjahun 

n ë  G j y k a t ë n 

Ndërkombëtare të 

Krimeve, me akuzën e 

kryerjes së krimeve të 

luftës!

bOta ISlaMe

bAShkurtiStAni
oSe republikA e bAShkurtiStAnit

bOta ISlaMe

12

kryeqyteti, ufa

Bashkurtistani, zyrtarisht 
Republika e Bashkurtistanit, 
është një republikë ruse, e 

vendosur mes Vollgës dhe maleve Urale 
në Evropën Lindore. Republika kufizohet 
me Perm Krai në veri, Sverdlovsk Oblast 
në verilindje, Çeljabinsk Oblast në 
lindje, Orenburg Oblast në jug dhe jug- 
perëndim, Tataristanin në perëndim dhe 
Udmurtian në veri-perëndim. 

Vendi ka një sipërfaqe prej 143,600 
km2 dhe një popullsi prej afërsisht 4.8 
milion banorësh (2023).

ufa është kryeqyteti dhe qyteti më i 
madh i vendit.

Gjeografia
Bashkurtistani ndodhet në shpatet 

perëndimore të Uraleve jugore dhe në 
rajonin Cis-Ural. Pjesa perëndimore e 
vendit është e rrafshët, ndërsa pjesa 
lindore është malore. Pika më e lartë 
në territorin e republikës është mali 
Jamantau (1638 metra). Distanca nga 
veriu në jug e Bashkurtistanit është 
550 km, kurse nga perëndimi në lindje 
është 430 km. Rajoni Trans-Ural i 
Bashkurtistanit takohet në lindje me 
rrafshin e Siberisë perëndimore.

Republika ka mbi 13,000 lumenj, 
shumë prej të cilëve janë pjesë e 
sistemit të transportit të ujërave të 
thella të Rusisë evropiane dhe ato 
ofrojnë akses në portet e detit Baltik 
dhe detit të Zi. Lumenjtë kryesorë janë: 
Lumi Belaja (1,430 km), Ufa (918 km), 
Sakmara (760 km), Ik (571 km), Dioma 
(556 km), etj. Gjithashtu vendi ka 2700 
liqene dhe rezervuare, nga të cilat më 
kryesoret janë: Liqeni Asilikyl (23,5 
km2), Kandrikyl (15.6 km2), Urgun (12.0 
km2), rezervuari i Pavlovskoje (120.0 
km2), etj. 

Një pjesë e maleve Uraleve jugore 
shtrihen brenda kufijve të republikës së 
Bashkurtistanit, nga kufiri verior i saj 
e drejt jugut, si malet: Jamantau (1638 
m), Bolshoj Iremel (1582 m), mali Iremel 
(1449 m), Arvjakriaz (1068 m), etj.

Nga mali Jamantau, që është edhe 
maja më e lartë e Uraleve jugore, 
relievi i ngritur vjen duke u ulur drejt 
jugut dhe perëndimit. Malet shumë të 
pyllëzuara gradualisht vijnë duke zbritur 
në stepat e hapura, të ndërthurura me 
“ishuj” pemësh kryesisht gjetherënëse, 
të cilat takohen me fushat që rrethojnë 
lumin Belaja. Lumi Belaja është dega 
më e madhe e lumit Kama, dhe rruga 

kryesore ujore e republikës. Ky lum 
buron nga Uralet jugore, pastaj vazhdon 
rrugën në jugperëndim dhe më pas në 
veriperëndim të vendit, dhe bën ndarjen 
e pjesës lindore malore të vendit nga 
rrafshnalta perëndimore. 

klima
Masat e ftohta ajrore të Siberisë 

ndikojnë fuqishëm në klimën e lagësht 
dhe kontinentale të republikës së 
Bashkurtistanit. Temperatura mesatare 
në dimër është rreth −16 °C, kurse në 
verë rreth 18 °C. Në fund të pranverës 
dhe në verë, pjesa jugore e republikës 

xehet jometalike (kristal shkëmbi, 
fluorit), depozitimet e gurëve të çmuar 
dhe gjysmë të çmuar dhe gurët natyrorë 
(malakit, xhade, granit).

Bashkurtistani është gjithashtu i 
pasur me pyje. Territori i përgjithshëm 
i mbuluar me pyje është rreth 62,000 
kilometra katrorë, më shumë se një e 
treta e territorit të republikës.

Bashkurtistani është i pasur me 
burime ujërash minerale, medicinale 
dhe të pijshëm.

Bujqësia vendase karakterizohet 
nga prodhimtaria e lartë, nga aplikimi 

nga afërsisht 1.6 milionë folës 
amtarë në Rusi, si dhe në Ukrainë, 
Bjellorusi, Kazakistan, Uzbekistan, 
Estoni dhe shtete të tjera fqinje 
post-sovjetike, e gjithashtu edhe 
në diasporën e bashkirëve. 

Pas përqafimit të Islamit 
bashkirët filluan të përdorin 
turqishten si gjuhë të shkruar, 
që shkruhej me shkrim arab. Në 
vitin 1923 u krijua një sistem 
shkrimi i bazuar në shkrimin arab 
posaçërisht për gjuhën Bashkire. 
Në të njëjtën kohë, u krijua 
gjuha letrare e Bashkirit, duke u 
larguar nga ndikimet e shkrimit të 
mëparshëm turk. Në fillim u përdor 
një alfabet arab i modifikuar. Në 

i ndarë në dy grupe, njëri prej të cilëve 
banonte në Uralet jugore, ndërsa tjetri 
pranë lumit Danub, afër kufijve me 
Bizantin. Bashkëkohësi i tij, Ibn Rusta, 
i përshkroi bashkirët si “një popull i 
pavarur, që mbulonte territore në të 
dy anët e kreshtës së malit Ural, midis 
Vollgës, Kamës, Tobolit dhe rrjedhë së 
sipërme të lumit Jaik”.

Në shekullin e 14-të, territori i 
Bashkurtistanit modern u nda midis 
Khanateve të Kazanit e Siberisë, dhe të 
Hordhisë Nogai. Pasi Kazani ra në duart 
e Ivanit të Tmerrshëm (1554–1555), 
përfaqësuesit e fiseve perëndimore dhe 
veriperëndimore të Bashkirit iu afruan 
Carit me një kërkesë për t’u bashkuar 
vullnetarisht me Moskovinë.

Duke filluar nga gjysma e dytë e 
shekullit të 16-të, territori i Bashkirisë 
u bë pjesë e shtetit rus.

Në vitin 1798 u krijua Asambleja 
Shpirtërore e Myslimanëve Rusë, një 
tregues se qeveria cariste filloi t’i 
njihte të drejtat e bashkirëve, tatarëve 
dhe kombeve të tjera muslimane, për të 
deklaruar lirshëm besimin e tyre fetar 
islam dhe për të kryer ritet fetare. 

Një hap tjetër drejt identifikimit 
territorial të vendit, që sot njihet si 
Bashkurtistani, ishte krijimi i Rajonit 
Ufa, me qendër në Ufa, në vitin 1865.

Pas revolucionit rus të vitit 1917-ës, 
bashkirët bënë një numër marrëveshjesh 
mes tyre, rezultat i të cilave ishte vendimi 
për të krijuar një republikë federale 
kombëtare brenda Rusisë, kështu që, me 
28 nëntor të vitit 1917, Këshilli Qendror 
i Bashkirit shpalli krijimin e autonomisë 
territoriale dhe kombëtare në zonat e 
provincave Orenburg, Perm, Samara 
dhe Ufa, që kishin një popullsi kryesisht 
bashkire.

Në dhjetor të vitit 1917, delegatët 

në kongresin e Bashkirit, duke 
përfaqësuar interesat e popullsisë së 
tyre të të gjitha kombësive, votuan 
njëzëri rezolutën e Këshillit Qendror të 
Bashkirit, për shpalljen e autonomisë 
kombëtare-territoriale të (Republikës 
së) Bashkurdistanit. Kongresi formoi 
qeverinë e Bashkurdistanit, para-
parlamentin, organe të tjera të pushtetit 
dhe administratës dhe u morën vendime 
se si do të vazhdohej më tej. 

Në Mars të vitit 1919, në bazë të 
marrëveshjeve të qeverisë ruse me 
qeverinë bashkire, u formua Republika 
Socialiste Sovjetike Autonome e 
Bashkirit. Gjatë periudhës sovjetike, 
Bashkirisë iu dhanë të drejta të gjera 
autonome - të parës mes rajoneve të 
tjera ruse. Struktura administrative 
e Republikës Socialiste Sovjetike 
Autonome Bashkire bazohej në parime 
të ngjashme me ato të republikave të 
tjera autonome të Rusisë.

Më 11 tetor të vitit 1990, Këshilli 
Suprem i Republikës miratoi deklaratën 
mbi sovranitetin shtetëror të RSSA-së 
të Bashkirit. Më 25 shkurt të vitit 1992, 
RSSA e Bashkirit u riemërtua “Republika 
e Bashkurtistanit”.

Më 31 mars të vitit 1992, u nënshkrua 
një marrëveshje federale “Për ndarjen 
e autoriteteve dhe pushteteve midis 
organeve federale të pushtetit të 
Federatës Ruse dhe organeve të pushtetit 
të Republikës së Bashkurtistanit”. Më 
3 gusht të vitit 1994 u nënshkrua një 
marrëveshje “Për ndarjen e autoriteteve 
dhe delegimin e ndërsjellë të pushteteve 
mes organeve të pushtetit të Federatës 
Ruse dhe organeve të pushtetit të 
Republikës së Bashkurtistanit”, duke i 
dhënë republikës më shumë autonomi. 
Kjo marrëveshje u shfuqizua më 7 korrik 
të vitit 2005.

vuan nga erërat “sukhove” përvëluese, 
që prodhojnë thatësirë. Reshjet e shiut 
variojnë nga 400 deri në 500 mm në 
zonat stepë, e deri në 600 mm në male.

ekonomia
Bashkurtistani është një nga rajonet 

kryesore industriale dhe bujqësore në 
Rusi. Industritë kryesore përfshijnë 
lëndët djegëse, kimikatet dhe 
petrokimikatet, prodhimin e energjisë, 
metalet dhe makineritë, mallrat e 
konsumit, bujqësinë dhe ushqimin.

Republika e Bashkurtistanit është një 
nga territoret më të pasura të Rusisë me 
burime minerale, me depozita prej rreth 
3000 burimesh minerale. Bashkurtistani 
është i pasur me rezerva të naftës bruto 
dhe është një nga qendrat kryesore 
të nxjerrjes së naftës në Federatën 
Ruse. Burime të tjera kryesore janë 
gazi natyror, qymyri, xehet e metaleve 
me ngjyra, mangani, kromiti, xehet e 
hekurit, xehet e plumbit, tungstenit, 

i shkencës dhe teknologjisë, dhe 
nga infrastruktura e mirë-zhvilluar. 
Bujqësia është fusha më e rëndësishme 
e ekonomisë në luginën e lumit Belaja. 
Kulturat kryesore bujqësore janë 
thekra, tërshëra, misri, liri, panxhari i 
sheqerit, patatet dhe luledielli. Rritja 
e frutave dhe perimeve në ferma të 
vogla, për tregtim, lulëzon rreth Ufas 
dhe Sterlitamakut, ndërsa blegtoria 
(gjedhë, dele, dhi) mbizotëron në Urale. 
Rajoni i Bashkurtistanit shquhet për 
mbarështimin e kuajve dhe gjithashtu 
edhe bletaria është një profesion 
tradicional mjaft i përhapur atje.

 Gjuha
Kushtetuta e Bashkurtistanit citon 

se gjuhët zyrtare të republikës janë 
bashkirishtja dhe rusishtja.

Gjuha bashkire është një gjuhë turke 
që i përket degës Kipçak, dhe është gjuha 
zyrtare në Bashkurtistan, së bashku 
me rusishten. Gjuha bashkire flitet 

vitin 1930 ky shkrim u zëvendësua me 
alfabetin latin të unifikuar turk dhe në 
vitin 1939 u zëvendësua me alfabetin 
cirilik (Rus) të përshtatur.

feja
Islami është feja e ndjekur nga 

shumica e popullsisë së kombit 
me prejardhje bashkire dhe tatare. 
Myslimanët e Bashkurtistanit ndjekin 
shkollën sunite Hanefi të Sheriatit Islam.

Sipas sondazhit Sreda të vitit 2012, 
i cili intervistoi 56,900 njerëz, 58% 
e popullsisë së Bashkurtistanit janë 
myslimanë, 17% i përkasin Kishës 
Ortodokse Ruse, 3% janë të krishterë 
të përgjithshëm të palidhur, 1% janë 
besimtarë të krishterë ortodoksë që 
nuk i përkasin asnjë kishë ose anëtarë 
të kishave të tjera ortodokse dhe pjesa 
e mbetur u përkasin besimeve të tjera.

histori
Bashkurtistani e ka marrë emrin nga 

popullsia e tij vendase, bashkirët. Në 
lidhje me origjinën e bashkirëve, kishte 
mendime se ata janë me origjinë turke 
ose ugrike. Në ditët e sotme, shumica e 
studiuesve konsiderojnë se fiset turke 
luajtën një rol përcaktues në formimin e 
karakterit etnik të bashkirëve. Tani nuk 
ka dyshim se fiset e lashta, të lidhura 
gjenetikisht me banorët e lashtë të 
Siberisë jugore, Azisë Qendrore dhe të 
Mesme, formuan bazën e grupit etnik 
bashkir. Me sa duket, ato fise, para 
shpërnguljes së tyre në Perëndim, për 
një kohë të gjatë mbajtën kontakte me 
paraardhësit e turqve perëndimor të 
asaj kohe, me mongolët dhe me popujt 
Tungusik - Mançurianë. Mënyra e jetesës 
dhe tiparet kulturore të bashkirëve, 
veçoritë fonetike të gjuhës dhe elementet 
leksikore e tregojnë këtë.

Në shekullin e 10-të, El-Belkhi i 
përshkroi bashkirët si një popull i vetëm 

Xhamia “lala-tulpan”,  ufa

bOta ISlaMe

Abdulmexhid Tebuni
President i Algjerisë

“
Palestinezët 

nuk janë 

terroristë 

dhe nuk mund 

të jenë 

të tillë...

Kushdo që 

mbron të 

drejtën, tokën 

dhe atdheun 

e tij nuk është 

terrorist!!

GaZa

më vjen keQ për hebrenjtë!

vedrana rudan
(Publiciste, shkrimtare dhe gazetare kroate)

Disa fakte janë krejtësisht 
të qarta, dhe jo që nga dje. 
Izraeli është një shtet fashist. 

Gaza është një kamp përqendrimi i 
madh ku Palestinezët po masakrohen 
ashtu si hebrenjtë dikur në Auschwitz. 
Perëndimi me Amerikën në krye, për të 
cilën nuk e dimë nëse industria e saj e 
armëve i shërben Netanjahut dhe rrethit 
të tij, apo Netanjahu dhe rrethi i tij i 
shërbejnë Amerikës, do të kryejë një 
“punë” të madhe. 

Ne evropianët “e civilizuarit”, në të 
vërtetë skllevër të mjerë të Amerikës, 
shmangim shikimin nga Gaza ashtu 
siç bëjnë “të civilizuarit” e bardhë të 
neveritshëm kur shohin një cigan pa 
dhëmbë, një grua cigane ose fëmijët 
e tyre të prapë. Larg diku atje, një 
mbeturinë njerëzore nuk ka as energji 
elektrike, as ujë, as ushqim, as liri, dhe 
askujt nuk i intereson. Të gjithë ne, me 
Amerikën në krye, për të mos folur për 
Izraelin jemi mbi njerëzit e tjerë. Dhe 
kështu ka vazhduar për shtatëdhjetë e 
pesë vjet.

O mbetje toksike çnjerëzore, sot apo 
nesër apo pasnesër do të “zhbëhet” 
agonia e palestinezëve. Problemin 
më në fund do ta zgjidh Izraeli, i cili, 
siç shkruajnë mediat simpatike të 
krijimit fashist, e prishi skenarin. 
Mjaft! Fashistët izraelitë, që nuk është 
vetëm Netanjahu, mendonë se ka 
ardhur koha për të shkatërruar Gazën 
përfundimisht?!

Më vjen vërtete keq për hebrenjtë, 
sepse ata nuk e dinë se çfarë po bëjnë. 
Pas krimit që synojnë të bëjnë, ata do 
të bëhen dhe do të mbeten të mallkuar. 
Asnjë hebre nuk do të jetë në gjendje 

të largohet lehtësisht nga Izraeli dhe 
të fluturojë në ndonjë pjesë të botës 
me sigurinë se do të kthehet i gjallë në 
shtëpi.

Pas masakrës që është planifikuar, 
Izraeli do të bëhet Gaza e tyre për 
hebrenjtë. Sigurisht, ata janë të pasur, 
do të kenë ujë, rrymë dhe ushqim, por 
a mundet çdo qënie njerëzore të jetojë 
dhe t’i mbijetojë urrejtjes që do të 
zgjohet në miliarda njerëz në mbarë 
globin? 

Nuk po flas përmendësh. Një krim 
mbi krimet që do të jetë më i madh 
dhe më i tmerrshëm se Holokausti, 
pavarësisht se çfarë thonë hebrenjtë, 
do ta kthejë të ardhmen e tyre në ferr. 
Tashmë sot, çfarë do të ndodhë kur të 
zbatojnë zgjidhjen përfundimtare për 
palestinezët, fati i tyre është i afërt. 
Aktualisht, hebrenjtë në Gjermani nuk 
guxojnë t’i dërgojnë fëmijët e tyre në 
kopsht, sepse nuk janë të sigurt se do 
të mbijetonin duke dalë nga shtëpia. 
Luvri, Versajë po mbyllet...

Kjo po ndodh sot në Gjermani. Kjo po 
ndodh sot në Francë. Kjo do të ndodhë 
edhe në Kinë, Australi, Madagaskar, 
Madrid, Gjenevë, Indi... Në çdo pjesë 
të globit, hebrenjtë do të jenë së shpejti 
një objektiv. 

Jo, jo, jo, jo vetëm “terroristët 
myslimanë” do të jenë ata që do të 
sulmojnë. Për hebrenjtë që iu shmangën 
masakrës në Gaza jashtë Izraelit, 
shpëtimi i vetëm do të jetë shkuarja në 
Tokën e Premtuar, mes njerëzve të tyre, 
por jo gjithmonë midis llojit të tyre.

Jo të gjithë hebrenjtë duhet të futen 
në të njëjtën kategori, por do të jetë 
shumë e vështirë të vërtetohet diku nëse 
ndodh ajo që të tjerët po planifikojnë. 
Shfarosja e palestinezëve, të mos 

gënjehemi, nuk është vetëm plani i 
Netanjahut dhe Baidenit. Asgjë nuk do 
të kishte ndodhur nëse qindra mijëra 
hebrenj nuk do të donin të vrisnin 
njerëzit fatkeq të cilëve ata u vodhën 
tokën.

Ata nuk mendojnë për të ardhmen e 
tyre dhe të fëmijëve të tyre. Ata nuk e 
dinë se si është të jetosh në Gaza, nuk 
e dinë se sa çmenduri është kur gërmon 
një varr në të cilin të gjallët do të kalben 
në emër të përfitimit për brezat që vijnë.

E kam të qartë se ata mendojnë se 
bota ka bërë një sy qorr për shtatëdhjetë 
e pesë vjet dhe do të vazhdojë të mbyllë 
një sy. Unë ndoshta jam e vetmja në 
botë që nuk e besoj këtë. Çifutë, më 
vjen keq për ju sepse në urrejtjen tuaj 
nuk mund të shihni se ka njerëz në këtë 
botë që e urrejnë fashizmin tuaj.

Jo, KRIMI që po planifikoni nuk do 
të falet sado që Amerika të qëndrojë 
pas jush. Miliarda prej nesh nuk janë 
Amerikë. Miliarda prej nesh e urren 
Hitlerin ashtu siç ju urrejmë juve sot, 
nëse ndërmerrni hapin e neveritshëm, 
përfundimisht vetëvrasës.

Natyrisht, ju jeni të fuqishëm dhe 
të fuqishmit vrasin dhe do të vrasin 
pa u ndëshkuar. Pa u ndëshkuar? E 
përsëris, kur miliarda në të gjithë 
botën të shkojnë në luftë kundër jush 
kudo që të jeni, ndoshta do t’ju shkojë 
ndërmend se në atë Gaza të shkatërruar 
kanë jetuar njerëz si ju që kanë vuajtur 
ashtu siç do të vuani ju për një kohë 
të gjatë. Shumë, shumë kohë të gjatë…

Çifutë, si nuk e keni të qartë se 
ky krim nuk do të shpërblehet kurrë? 
KURRË! “

Përshtati nga kroatishtja: 
uejsi hamja, 

student në Zagreb, Kroaci

Pushtimi rus i Ukrainës në vitin 2022 
ka nxitur reagime në Bashkurtistan dhe 
ka nxitur interesin për pavarësinë e 
rajonit si një vend sovran. 

Si erdhi islami në bashkurtistan
 Depërtimi i Islamit në Bashkurtistan 

fillimisht u mundësua nga marrëdhëniet 
tregtare dhe ekonomike me vendet 
muslimane, marrëdhënie të cilat u 
krijuan në shekujt 8-9. Gjetjet e para 
arkeologjike muslimane të regjistruara 
në Urale janë ato në rajonin Ishimbej 
të Bashkurtistanit. Gjatë gërmimeve u 
gjetën tre dirhemë argjendi dhe një dinar 
floriri nga Kalifati Arab i viteve 706 dhe 
712, dhe u zbuluan varrime me krahë të 
shtrirë përgjatë trupit dhe me kokën drejt 
perëndimit (nga ana e Kibles-Qabes), 
të cilat na lejojnë ta konsiderojmë atë 
vend varrimi një varrezë të hershme 
myslimane. 

Marrëdhëniet kulturore, tregtare dhe 
ekonomike me vendet e Azisë Qendrore 
kontribuuan në përhapjen e mësimeve 
të medhhebit Hanefi në Bashkurtistan. 

Përhapja e Islamit midis bashkirëve u 
mundësua edhe nga përqafimi i Islamit si 
fe shtetërore nga Bullgaria e Vollgës, në 
vitin 922, shtet i cili përfshinte territoret 
e pjesës perëndimore të Bashkurtistanit 
të sotëm. Por, sipas Allen Frank, “gjëja më 
e rëndësishme në legjendat e shumta dhe 
shpesh shumë arkaike të islamizimit të 
bashkirëve, të regjistruara nga bashkirët, 
është se ndikimi i Bullgarisë së Vollgës 
nuk shfaqet fare në to dhe islamizimi u 
atribuohet thirrësve fetarë muslimanë 
nga Buhara, Bagdadi dhe Anadolli.” Ata 
depërtuan në Uralet jugore nga qendrat 
urbane të Azisë Qendrore, kryesisht nga 
Buhara, dhe luajtën një rol të madh në 
konvertimin e bashkirëve në Islam në një 
fazë të hershme.

Vendndodhja e territorit të 
Bashkurtistanit si pjesë e Hordhisë së 
Artë Muslimane, Khanatit të Kazanit 
dhe Siberisë dhe Hordhisë Nogai, pati 
gjithashtu një efekt pozitiv në forcimin 
e mëtejshëm të pozitës së Islamit mes 
bashkirëve. Nën sundimin e Uzbeg 
Khan-it (1312-1342), Islami u bë feja 
zyrtare e Khanatit të Hordhisë së Artë. 
Gjatë mbretërimit të tij, predikuesit 
muslimanë që morën arsim fetar në 
Bullgarinë e Vollgës, u dërguan në 
Bashkir për përhapjen e fesë islame atje. 
Në luginat e lumenjve të Bashkurtistanit 
- Belaja, Urshak, Dema, Çermasan dhe 
Ika, gjenden varret e më shumë se 20 
thirrësve të fesë islame. 

 Sipas historianit të njohur arab 
Ibnul-Ethir, në shtator-tetor të vitit 1043, 
më shumë se 10 mijë yurtë turq paganë 

u konvertuan në Islam. Periudha e 
islamizimit masiv të popullsisë vendase 
(kryesisht bashkire) në territorin e 
Bashkurtistanit dhe në të gjithë pjesën 
nomade të Juçi Ulus, ndodhi në shekullin 
e 14-të, si pasojë e reformave fetare të 
Uzbeg Khan-it. Nga kjo periudhë daton 
mauzoleumi i famshëm i Husein beut, 
përhapësit të besimit në Një Zot të 
Vetëm, në mesin e bashkirëve. Haxhi 
Husein beu - imami i parë i Bashkirisë 
me origjinë nga Turkistani, konsiderohet 
personi, predikimi i të cilit kontribuoi më 
së shumti në konvertimin e bashkirëve 
në Islam. 

Në gjysmën e parë të shekullit të 19-
të, S.G. Ribakov vuri në dukje se ai nuk 
kishte hasur në një fshat të vetëm bashkir 
që nuk kishte një xhami. Kurse historiani 
vendas M.V. Lossievski shkroi: “Ku ka 
një xhami, ka një mullah (mësues), një 
mekteb (ku mësohen njohuritë fillestare 
fetare islame) dhe një medrese”.

Nga fillimi i shekullit të 20-të, 
për shumicën e muslimanëve në 
Bashkurtistan, Islami ishte edhe besim 
edhe mënyrë jetese.

Në vitet e para të pushtetit sovjetik 
veprimtaria fetare e klerit në republikë 
vazhdoi, por në mesin e viteve 30, lufta 
antifetare në vend mori karakter luftarak. 
Ndërtesat fetare u shkatërruan, numri 
i komuniteteve muslimane u zvogëlua. 
Pothuajse i gjithë kleri musliman u 
akuzua për veprimtari anti-sovjetike 
dhe u arrestua; shumë prej tyre u 
pushkatuan ose vdiqën në burg. Gjatë 
Luftës së Madhe Patriotike, qeveria 
e zvogëloi disi presionin ndaj fesë. 
Në vitin 1948, në Ufa u zhvillua një 
kongres i klerit musliman, në të cilin u 
miratua një statut i ri i Administratës 
Shpirtërore dhe në vitet 50-70, një 
numër i konsiderueshëm i besimtarëve 
muslimanë kryenin ceremonitë fetare, 
kremtonin festat tradicionale muslimane, 
agjëronin Ramazanin, etj.

Që nga gjysma e dytë e viteve 80, 
xhamitë e vjetra u restauruan dhe u 
ndërtuan xhami të tjera të reja. Në Ufa 
u krijuan institucione arsimore të mesme 
muslimane. Ndërtesat e mëparshme 
filluan t’i kthehen Administratës 
Shpirtërore Myslimane. 

Përgatiti:
msc. Arta ujkaj, teologe

_______________________
https://en.wikipedia.org 
https://www.britannica.com 
http://toptours.info 
https://ru.wikipedia.org 
https://dumrf.ru/regions/2/history
https://rel.bobrodobro.ru

MeVludI

“unë jAm njeri Si ju” emiSion i myftiniSë Shkodër 

Me rastin e muajit të Mevludit 
Sherifë, Ditëlindjes së 
Begatë të Hz. Muhammedit 

(a.s), Myftinia Shkodër organizoi 
emisionin: “Unë jam njeri si ju”, 
me një cikël bashkëbisedimesh dhe 
intervistash, ku përmes tyre, imamë dhe 
hoxhallarë dhanë mesazhe dhe këshilla 
të dobishme. 

Ky emision, që u drejtua nga teologu 
Arben Halluni, u transmetua dy herë në 
javë dhe u publikua në rrjetet sociale 
të Myftinisë Shkodër si në faceboook, 
youtube, sikurse u transmetua edhe në 
TV Rozafa dhe Radio Jehona. 

Të ftuar në këtë emision ishin: 
Myftiu i Shkodrës, Imam Muhamed 

Sytari, që trajtoi temën: “Pejgamberi 
(a.s), mëshirë e përgjithshme”,

H. Lavdrim Hamja, me temë: “Morali 
i Resulullahut (a.s)”;

H. Bashkim Bajraktari, me temë: 
“Resulullahu (a.s) si prind”;

H. Adil Cukali, me temë: “Resulullahu 
(a.s) si edukator”;

H. Ardit Ulqinaku, me temë: 
“Resulullahu (a.s) në Kur’an”;

H. Anis Agovi, me temë: “Resulullahu 
(a.s) dhe gruaja islame”.

Në këto bashkëbisedime me vlerë, 
u theksua rëndësia që ka leximi dhe 

përhapja në masë e mësimeve dhe 
udhëzimeve të Hz. Muhammedit (a.s), si 
një garanci për individin dhe shoqërinë.

U theksua se tradita shekulliore e 
tubimit për përkujtimin e jetës dhe 
historisë së Zotërisë së bijve të Ademit, 
është një vepër e pëlqyer dhe përgjigje  
e thirrjes hyjnore për ndjekjen dhe 
pasimin e Hz. Muhammedit (a.s).

H. Lavdrim Hamja

Imam Muhamed Sytari

H. Adil Cukali H. Ardit Ulqinaku H. Anis Agovi

H. Bashkim Bajraktari

Arben Halluni

“unë jAm njeri Si ju”

GaZa

Lutjet tona për vëllezërit tanë 
në Palestinën e pushtuar e 
martire, për dëshmorët e tokës 

së legjitime, për nënat që qajnë djemtë 
e rinj, për vejushat që rrisin jetimët 
e shtypur, për xhamitë e kishat që 
dhunohen, digjen e poshtërohen nga 
makina e terrorit, dhunës, injorancës, 

lutjet tonA për vëllezërit tAnë 
në pAleStinën e puShtuAr e mArtire

shkallmimit të ligjeve, drejtësisë e 
humanizmit!

Hipokrizia, kurrë nuk zbardh fytyrë!
Zullumet, trashen e trashen dhe një 

ditë bien mbi kokat e atyre që prishin 
mbi tokë, kushdo qofshin e kudo qofshin! 

(Publikuar në profilin zyrtar të Myftinisë 
Shkodër në facebook, më 8 tetor 2023)

Lutuni dhe sërish lutuni, pastaj 
sërish lutuni dhe punoni që 
kjo botë të ndryshojë e jeta 

të kthehet në shina dhe ekuilibër, larg 
qytetërimit të terrorit dhe pafytyrësisë!

Qytetërimit të krimeve të luftës, që 
krijon alibi të rreme dhe mbi gënjeshtrën 
e mashtrimin ngre kauzat e veta, për të 
mbizotëruar kudo!

Qytetërimit të dhunës dhe 

lutuni dhe SëriSh lutuni, pAStAj SëriSh lutuni 
dhe punoni Që kjo botë të ndryShojë..!

gjakderdhjes, që nuk njeh Zot, as norma, 
që mbjell kudo hipokrizi e standarde të 
dyfishta!

Lutuni, edhe për manekinët që bëjnë 
avokatinë e djallit për dirigjentët e 
qytetërimit të shkatërrimit!

Lutuni..! 

(Publikuar në profilin zyrtar të Myftinisë 
Shkodër në facebook, më 18 tetor 2023)

Dr. Ahmed E-Tajjib
Shejkh Ez'heri Sherifë

“
Ajo që po ushtron 

pushtuesi sionist 
tani, prej bombardimeve të 
shumta, vrasjeve, shkëputjes 
së energjisë elektrike dhe 
internetit, ndalimit të të 
gjitha  burimeve të fakteve 
dhe informacioneve se çfarë 
po ndodh prej masakrës dhe 
krimeve të luftës në Gaza, 
është terrorizëm i verbër!

 (27 tetor 2023)

Ndaj popullit palestinez 
po ushtrohet masakër 

njerëzore, që historia 
njerëzore nuk ka njohur kurrë 
një të tillë si kjo!

(28 tetor 2023)

Është detyrë për ymetin 
arab dhe islam dhe të 

gjithë njerëzve të lirë të botës, 
të solidarizohen  dhe të gjejnë 
një zgjidhje të menjëhershme 
për shpëtimin e këtij populli 
të dhunuar në Palestinë!"

(28 tetor 2023)

Gazeta: "zëri i ez'herit"

Publikuar më 15 tetor 2023, në 
kryetitullin e saj shënon: 

"Holokausti palestinez" dhe 
vijon: "Le ta kujtojë historia me turp, 
këdo që ka mbështetur këtë brutalitet! 
Pushtim, gjenocid, spastrim etnik, 
shpopullim i sforcuar, aparteid, vendosje 
e kolonëve, izolim, ndëshkim kolektiv, 
diskriminim fetar, vrasje e fëmijëve, 
shënjestrim i gazetarëve, konfiskim 
i tokave dhe pasurive, bombardim i 
spitaleve, bombardim i hapësirave 
të mbrojtura, ndërprerje e furnizimit 
me ujë, energji elektrike, shkatërrim i 
infrastrukturës, dezinformim mediatik, 
falsifikim i trashëgimisë dhe shkatërrim 
i gjurmëve historike, praktikim i terrorit 
shtetëror, shkelje e konventave dhe 
ligjeve ndërkombëtare!

Shejhu i ez'heri Sherifë dërgon 
një karvan me 18 kamionë në Gaza 
të ngarkuar me ilaçe, ushqime dhe 
materiale ndihmëse

Sipas udhëzimeve të Shejkh 
Ez'heri Sherifë, karvani 
egjiptian i Bejtu Zekatit dhe 

i Bamirësisë Egjiptiane mbërrin në 
portin tokësor të Rafahut, i përbërë 

me 18 kamionë me ilaçe, ujë, ushqime 
dhe veshmbathje në kuadër të fushatës 
“Ndihmoni Gazën”, për të mbështetur 
vëllezërit tanë në Rripin e Gazës.

Hirësia e Tij, Imami i Madh, Prof. Dr. 
Ahmed Et-Tajjib, Shejkh Ez'heri Sherifë, 
Mbikëqyrës i Përgjithshëm dhe Kryetar 
i Bordit të Administrimit të Bejtu Zekatit 
dhe Bamirësisë Egjiptiane, e dha këtë 
udhëzim për të mbështetur dhe ofruar 
ndihmë vëllezërve tanë në Rripin e 
Gazës, për shkak të situatës katastrofike 
humanitare nga e cila po vuajnë vëllezërit 
tanë në Gaza, si rezultat i rrethimit të 
plotë të vendosur nga pushtimi në Rrip 
dhe martirizimit të mijëra fëmijëve, 
grave dhe të njerëzve të pafajshëm.

Ky karvan është karvani më i madh 
i ndihmave, që drejtohet nga Ez'heri, 
vjen si rezultat i rolit historik të Ez'herit 
në shërbimin të çështjes palestineze 
dhe mbështetjes së vëllezërve tanë 
palestinezë, sikurse është vazhdimësi 
e rrugës së autokolonave mjekësore 
dhe ndihmëse, që Ez'heri është i prirë 
të veprojë brenda kornizës së rolit të tij 
humanitar dhe global.

(24 tetor 2023)

Qëndrime të Shejkhul-ez'herit, 
h.t. dr. Ahmed et-tAjjib rreth kASAphAnëS 

Që uShtrohet mbi popullAtën në GAzA!

MeVludI

myftiu: “i dërGuAri i fundit, Shembull 
i përkryer në të GjithA ÇëShtjet e jetëS

Imam Muhamed Sytari, Myftiu 
i Shkodrës ishte i ftuar në 
emisionin Tonight, në Star Plus 

TV, ku  në fokus të bashkëbisedimet 
me gazetarin  Simon Shkreli ka qenë 
Ditëlindja e Begatë e të Dërguarit të 
Allahut, Muhammedit (a.s).

Në diskutimet e tij, ndër të tjera, 
Myftiu theksoi shembullin e përkryer 
të të Dërguarit të Fundit në të 
gjitha çështjet e kësaj jete si dhe në 
marrëdhëniet ndër njerëzore…

 “…Unë mund të rri gjithë ditën dhe 
gjithë natën, sa të kem jetë, duke folur 
e duke ligjëruar për Pejgamberin tim 
(a.s), duke e dashur dhe duke u shkrirë 
për dashurinë ndaj tij, por e di se ka 
një cak. E di se ky është njeri dhe nuk 
është zot. Është racë njerëzore, njeri 
ashtu si ne; është dërguar  për të na 
mësuar se si ta jetojmë jetën ashtu siç 
do Zoti. E shoh Pejgamberin (a.s) duke 
mbajtur një fjalim si burrë shteti, por 
e shoh edhe duke e ndihmuar gruan e 
tij në shtëpi. E shoh Pejgamberin (a.s) 
duke i shkruar letra më të mëdhenjve të 
botës, perandorëve të Persisë, Egjiptit, 
të romakëve dhe e shoh njëkohësisht 
duke u mërzitur nga një veprim i të 
shoqes. E shoh Pejgamberin (a.s) duke 
drejtuar njerëzit nga Zoti, duke u lodhur 
e sakrifikuar, por e shoh njëkohësisht 
aty duke u falur, në adhurimin më të 
shenjtë të Islamit dhe duke mbajtur 
mbesën e tij të vogël në krahë.

Në një shoqëri ku njerëzit ishin 
të zhytur në fanatizëm dhe në një 
arrogancë primitive, vjen i Dërguari 
i Zotit edhe ju thotë njerëzve që: “I 
thërrasim njerëzit në fe, por në finale ju 
keni fenë tuaj dhe unë kam fenë time!”

Ku është parë të respektohet kështu 
mendimi i tjetrit? “Ju keni tuajën dhe 
unë kam timen” Meseleja mbyllet. 
Respektimi i lirive deri në atë pikë saqë 
ne e kemi thënë dhe e gjejmë të shkruar, 
se i Dërguari i Zotit priste në xhaminë 
e tij delegacione jomuslimane, madje 
shtronte edhe pelerinën e tij për tu ulur 
priftërinjtë e krishterë. Ku është parë 
kjo më përpara? Ai erdhi për t’i treguar 
njerëzve që besimi dhe udhëzimi është 
në dorën e Zotit. Robi ka për detyrë 
vetëm të thotë atë që është kompetent 
për të dhe  i aftë për ta shprehur…”

Në lidhje me çfarë rëndësie ka për 
gjithë besimtarët muslimanë ditëlindja 
e Profetit, Myftiu i Shkodrës u përgjigj:

 “…Rëndësia e këtij muaji dhe kësaj 
ngjarjeje lidhet me personin e ngjarjes, 
që është i Dërguari i Allahut Hz. 
Muhammedi (a.s). Ne, kudo që jemi në 
mbarë botën Islam,e me fillimin e këtij 
muaji që është muaji i pranverës së parë 
në gjuhën arabe Rabiul-Evvel, patjetër 
që gëzohemi dhe përpiqemi që lajmin 
e gëzueshëm ta përhapim gjithandej 
nëpër botë. Nuk është për faktin e 
një date të caktuar. Jo ngaqë është 12 
Rabiul-Evvel, sepse po të shohim me 
hollësi dhe të shikojmë librat e historisë 
dhe biografisë së Pejgamberit (a.s) 
mund të gjejmë se nuk është krejt e 
saktë data 12, por është 9 ose diku tjetër 
18. Kjo është krejt e parëndësishme. 
E rëndësishme është të ndalemi tek 
simbolika e kësaj date dhe këtij muaji, 
e këtij gëzimi dhe përjetimi të madh 
që është personaliteti i të Dërguarit të 
Allahut. Kur ne themi se kemi Mevludin 
Sherif, mevlud në gjuhën arabe është i 
linduri, fëmija i sapolindur, nuk ndalemi 
në detaje që nuk na interesojnë, por 
merremi me thelbin e dërgesës së këtij 
njeriu të madh!”

Myftiu foli edhe për disa tema të tjera, 
pikërisht për mesazhet e Pejgamberit 
(a.s) rreth paqes, harmonisë, shenjtërisë 
së jetës, aktualiteteve në vendin tonë, 
në rajon dhe gjetkë.

 (Myftiu i Shkodrës i ftuar në emisionin tonight në Star Plus tV përcjell mesazhe 
të rëndësishme rreth ditëlindjes së begatë të Pejgamberit Muhammed (a.s)

E shoh Pejgamberin (a.s) 
duke drejtuar njerëzit nga Zoti, 
duke u lodhur e sakrifikuar, 
por e shoh njëkohësisht aty 
duke u falur, në adhurimin më 
të shenjtë të Islamit dhe duke 
mbajtur mbesën e tij të vogël 
në krahë.

myftiu: “moS lejoni 
t’ju diriGjojnë në beSim, 

bindje e fjAlë!”

Në ligjëratën e ditës së xhuma, 
më 13 tetor 2023, Myftiu i 
Shkodrës, foli mbi modelin 

e mëshirës së Resulullahut (a.s) ndaj 
fëmijëve.

“në këtë ditë të xhuma, njëkohë 
që në mbarë botën islame ka 
një dhimbje të madhe dhe një 
solidarizim të jashtëzakonshëm dhe 
të pa dëshmuar më parë me banorët 
e palestinës martire e në veçanti me 
banorët e zonës së Gazës, të cilët 
janë të izoluar dhe të ndarë nga pjesa 
tjetër e botës dhe që përballen prej 
dekadash e vitesh, si dhe këto ditët 
e fundit, me bombardime çnjerëzore, 
me shkatërrim të pronës dhe me 
marrje të jetës; në këtë ditë, kur 
dëgjojmë dhe po shohim për vrasjen 
e mijëra njerëzve të pafajshëm, e në 
veçanti të qindra e qindra fëmijëve 
të pafajshëm, patjetër që duhet të 
kthehemi me vëmendjen tonë nga 
mëshira e pejgamberit (a.s) për 
fëmijët!”, – nisi dersin e tij javor, 
Myftiu.

Me argumente, Imam Sytari tregoi 
për shembullin dhe largpamësinë e të 
Dërguarit të Allahut në marrëdhënie 
me të vegjlit, sikurse bëri thirrje që 
prindërit e sotëm, të kenë kujdes me 
edukimin e fëmijëve dhe mos t’ia 
lënë atë në dorë aparateve celulare, 
televizioneve dhe shejtanëve që 
përpiqen së bashku të deformojnë 
tabanin e edukimit të fëmijëve!

“Jo me ia falë fëmijët propagandave 
boshe të atyre që çirren poshtë e 
përpjetë dhe na bëjnë edhe moralin 
e fesë nganjëherë! Të shkojmë pas 
thirrjeve të Pejgamberit tonë dhe të 
respektojmë rregullat e fesë tonë, pa 
asnjë lloj tolerance ndaj askujt! Le të 
bërtasë kush të bërtasë e le të hidhet, 
kushdo që don të dirigjojë edhe mënyrën 
e të folurit tonë!

Ne nuk kemi nevojë të na dirigjojë 
njeri të folurën dhe predikimet tona, 
absolutisht! Gjithsecili të shohë rrugën e 
tij! Jo me futë hundët në punët e tjerëve, 
sidomos në punët e fesë! Predikimet e 
kujtdo që fut hundët në punët e fesë 
dhe në mënyrën e predikimeve tona, ia 
kthejmë mbrapsht, kushdo qoftë!”, – 
theksoi Myftiu.

MeVludI

mevludi, ditë Gëzimi dhe momente feStive 
me nXënëS dhe të rinj në XhAminë e oblikëS

Hz. Muhammedit (a.s), edhe nëpërmjet 
këtyre tubimeve, njësoj si sahabët dhe 
ata që i pasuan.

Myftiu tha se rinia e sotme dhe fëmijët 
në veçanti, kanë nevojë për shembullin 
e mëshirës së Hz. Muhammedit (a.s) për 
ta dhe shoqërinë, për të shpëtuar nga 
kthetrat e idhujtarive bashkëkohore, 
padijes, shthurjes dhe devijimit.

Aktiviteti u përshëndet edhe nga 
teologu Arben Halluni dhe imami i 
xhamisë Shirq-Mushan, i nderuari Hoxhe 
Kujtim Cufaj.

Në shoqërinë e ilahive dhe salavateve, 
aktiviteti vijoi në lulishten e xhamisë, ku 
nën drejtimin e përgjegjëses së Qendrës 
Kulturore të xhamisë Oblikë, mësueses 
Kimete Sylja Elezi dhe vajzave të 
përkushtuara të kësaj qendre, u dhuruan 
disa botime me vlerë dhe lojra argëtuese 
për pjesëmarrësit.

Paraditën e së shtunës, më 
7 tetor 2023, në vazhdën e 
aktiviteteve dhe tubimeve me 

rastin e përkujtimit të Lindjes së Begatë 
të Hz. Muhammedit (a.s), Myftinia 
Shkodër, organizoi një aktivitet festiv 
në xhaminë e fshatit Oblikë, ku morën 
pjesë nxënës të disa xhamive, si dhe 
besimtarë të zonës.

Leximi i disa pjesëve kur’anore, 
recitimet e përzgjedhura të nxënëseve 
të dashura të xhamisë, ilahi dhe mesazhe 
të shumta ishin pjesë e këtij tubimi me 
vlerë.

I pranishëm ishte edhe Myftiu i 
Shkodrës, Imam Muhamed B. Sytari, 
i cili iu drejtua pjesëmarrësve me 
një fjalë të përzemërt, nëpërmjet së 

cilës kërkoi që tradita e tubimeve për 
Mevludi Sherifin, mos të shuhet, por të 
ruhet me fanatizëm si një urë lidhëse 
me breznitë e shkuara, që e dëshmuan 
dashninë dhe përkushtimin e tyre ndaj 

KrOnIKë

mevludi Sherifë, 
trAditA e reSpektuAr në XhAminë e fShAtit truSh!

projektet e rejA, myftiu vizitoi 
fondAcionin “mirëSiA”

Ditën e diel paradreke, më 15 tetor 
2023 , në xhaminë fshatit Trush u 
zhvillua aktiviteti i përkujtimit të 

Lindjes së Begatë të Pejgamberit Muhammed 
(a.s).

Krahas shumë besimtarëve të shumtë të 
fshatit Trush dhe fshatrave të tjera të zonës, 
mori pjesë H. Naim Drijaj, përfaqësues i 
Myftinisë Shkodër, H. Jetmir Braqi, imami i 
xhamisë së Trushit, hoxhallarë, mësues, etj.

Hoxhë Drijaj, në fjalën dhe ligjëratën e tij 
foli  për jetën dhe veprën e ndritur të Dërguarit 

Paraditën e së mërkurës, më 25 
tetor 2023, Myftiu i Shkodrës, 
Imam Muhamed B. Sytari, 

zhvilloi një takim pune në Fondacionin 
“Mirësia”, ku u prit nga drejtori i tij, z. 
Korab Kaja.

Pjesë e bashkëbisedimit të 
ngrohtë e vëllazëror ishin projektet 
e reja të Myftinisë Shkodër, rrugët e 
bashkëpunimit, infrastruktura e xhamive 
të zonës Shkodër, etj.

Myftiu Sytari, theksoi se është koha 
që të shohim për të korrigjuar disa 
prej gabimeve të shkuara, sidomos 
në ndërtimin e disa xhamive, të cilat, 
kanë nevojë urgjente për ndërhyrje të 
mirëmbajtjes, rimobilimit, shtimit të 

të Allahut (a.s), për 
mesazhet udhëzuese 
dhe mëshiruese, për 
të cilat u dërgua për 
mbarë njerëzimin.

Në  v i j im  të 
programit kënduesit 
e Mevludit, përcollën 
para të pranishmëve 
pjesë nga Mevludi 
Sherifë, Salavate, 
dua-Lutje, ilahi, etj.

Paraditën e së hënës, më 30 tetor 2023, Myftiu 
i Shkodrës, Imam Muhamed B. Sytari, zhvilloi 
një takim pune, në mbyllje të përgatitjeve për 

përkujtimin e datës historike të 16 nëntorit 1990, kur 
qytetarët e Shkodrës dhe besimtarë të tjerë të ardhur 
nga qytete të ndryshme, dëshmuan atë mrekulli të 
besimit dhe forcës së shpirtit, bri kalasë Rozafa, tek 
xhamia e Plumbit.

Gjatë këtij takimi, Myftiu dha udhëzimet e fundit për 
realizimin e disa aktiviteteve të propozuara edhe nga 
këshilltarë të Myftinisë Shkodër, më qëllim ruajtjen e 
simbolikës së kësaj date të shtrenjtë për mbarë kombin.

U ra dakord për unifikimin e hytbes së xhumasë që i 
paraprin datës 16 nëntor 2023, organizimin e takimeve, 
vizitave dhe mesazhin zyrtar të kësaj dite.

Ditëve në vijim, Myftiu do të takojë edhe imamët e 
qytetit dhe të fshatit, me qëllim përhapjen e dritës dhe 
madhështisë që mban në vetvete kjo datë.

përGAtitjet e fundit për 
përkujtimin e 16 nëntorit 1990

ambienteve në dobi të 
komunitetit, etj.

D r e j t o r i  K a j a , 
ishte i mendimit se 
b a s h k ë p u n i m e t  e 
deritanishme kanë qenë 
të frytshme dhe falë tyre, 
është dhënë një kontribut 
shumë i madh, edhe falë 
donatorëve të vendeve 
mbështetëse, ku spikat 
Shteti i Kuvajtit, falë 
ndihmës së të cilëve, 
sot, harta e zhvillimit të 
xhamive dje qendrave 
islame në Shqipëri, është 
për t’u vlerësuar.

MejtePI IM

mejtepi im... XhAmiA milAn

pak histori:
- Xhamia milan, ndodhet në njësinë 

Administrative postribë, bashkia 
Shkodër.

- Aktualisht, milani përbëhet prej 
rreth 45 familje myslimane.

- fisi më vjetër dhe i vetëm në këtë 
fshat është fisi milan.

- ndërtimi i xhamisë së re milan 
përfundoi në vitin 2007, më kontributin 
e besimtarëve myslimanë të kësaj zone 
dhe të myftinisë Shkodër.

- imamët e xhamisë milan dhe 
njëkohësisht edhe mësues të mejtepeve 
që kanë shërbyer nga viti 2007 dhe 
në vazhdim janë: fitim karmaj, rasim 
Sadiku, Amela plangaj (mësuese 

mejtepi), zamir milani dhe imami e 
mualimi aktual, h. Ardit ulqinaku.

- numri i nxënësve që kanë 
frekuentuar rregullisht rreth 9 mejtepe 
dhe kurse të ndryshme fetare të mësim-
besimit, të zhvilluar në xhami në 
periudha të ndryshme nga viti 2007-
2023 është rreth 120 nxënës.

takimi me nxënësit:
në vazhdën e vizitave dhe takimeve 

të sektorit të arsimit pranë myftinisë 
Shkodër me nxënësit e xhamive që 
frekuentojnë kurset/mejtepet e mësim-
besimit, drejtuesi dhe inspektori i 
arsimit, teologu Arben halluni, ditën e 
shtunë më 21 tetor 2023, zhvilloi një 
takim me nxënësit e mejtepit/kursit 

fetarë të xhamisë milan, me praninë edhe 
të mësuesit aktual h. Ardit ulqinaku.

drejtuesi i arsimit, pasi u njoh me 
ecurinë e procesit mësimor, zbatimin e 
programit, pjesëmarrjen e nxënësve në 
kursin veror intensiv etj, u mbajti një 
bisedë, duke u përqendruar në rëndësinë 
dhe vlerën që ka organizimi i mejtepeve 
fetare pranë xhamive dhe për misionin 
që ato mbartin si përçimin te brezi i ri 
mësimet e vërteta fetare, edukatën 
islame që duhet të ketë çdo besimtar 
dhe frymën e mirë paqësore që duhet të 
karakterizojë çdo njeri në marrëdhëniet 
me të gjithë njerëzit dhe krijesat e zotit 
në tokë.

në këtë takim ishte i pranishëm edhe 
kujdestari i devotshëm për mbarëvajtjen 
e xhamisë, haxhi Sait milani.

